
Монгол Улсын Их Хурлын 2022 оны хаврын ээлжит чуулганы

 Байгаль орчин, хүнс, хөдөө аж ахуйн байнгын хорооны 

06 дугаар сарын 15-ны өдөр /Лхагва гараг/-ийн 

хуралдааны товч тэмдэглэл


Байгаль орчин, хүнс, хөдөө аж ахуйн байнгын хорооын дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 12 цаг 33 минутад Төрийн ордны “Их эзэн Чингис хаан” танхимд эхлэв. 

Томилолттой: Ц.Анандбазар, Т.Аубакир, Б.Бат-Эрдэнэ, Ж.Батжаргал, Ц.Цэрэнпунцаг;

Чөлөөтэй: Г.Дамдинням.


Нэг.“Хүнсний хангамж, аюулгүй байдлыг хангах  талаар авах зарим арга хэмжээний тухай” Улсын Их Хурлын тогтоолын төсөл /Монгол Улсын Ерөнхийлөгч 2022.05.20-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Эдийн засаг, хөгжлийн дэд сайд С.Наранцогт, Монгол Улсын Ерөнхийлөгчийн Тамгын газрын дарга Я.Содбаатар, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Бодлого, төлөвлөлтийн газрын дарга Ц.Болорчулуун, Хүнсний үйлдвэрийн бодлогын хэрэгжилтийг зохицуулах газрын дарга Д.Тунгалаг, Эдийн засаг, хөгжлийн яамны Макро эдийн засгийн бодлогын газрын дарга Л.Энх-Амгалан, Сангийн яамны Төсвийн бодлого, төлөвлөлтийн газрын дарга М.Санжаадорж, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Санхүүгийн хөрөнгийн удирдлагын хэлтсийн дарга С.Тулга, Мэргэжлийн хяналтын ерөнхий газрын дарга Б.Баасандорж, Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Үндэсний аюулгүй байдлын зөвлөлийн Ажлын албаны Хэлтсийн дарга Д.Энхмаа, Монгол Улсын Ерөнхийлөгчийн Тамгын газрын ахлах референт Г.Сувдаа нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Болормаа, Ц.Баянмөнх, мөн газрын Байнгын хорооны асуудал хариуцсан хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа, Хяналт шалгалт, үнэлгээний газрын Төсвийн хяналт, шинжилгээний хэлтсийн референт С.Төрмөнх нар байлцав.

Тогтоолын төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг Байнгын хорооны дарга Х.Болорчулуун танилцуулав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу “Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийг зүйл бүрээр хэлэлцэв.
Тогтоолын төсөлтэй холбогдуулан Улсын Их Хурлын гишүүн Н.Наранбаатар, Б.Бейсен, Н.Ганибал, Ц.Туваан, Ж.Бат-Эрдэнэ, Х.Болорчулуун нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан, Монгол Улсын Ерөнхийлөгчийн Тамгын газрын дарга Я.Содбаатар, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, Сангийн яамны Төсвийн бодлого, төлөвлөлтийн газрын дарга М.Санжаадорж, Мэргэжлийн хяналтын ерөнхий газрын дарга Б.Баасандорж  нар хариулж, тайлбар хийв.

Тогтоолын төсөлтэй холбогдуулан ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
Х.Болорчулуун: 1.Улсын Их Хурлын гишүүн Ц.Анандбазар, Ж.Бат-Эрдэнэ, Х.Булгантуяа, Х.Болорчулуун, С.Ганбаатар, Г.Ганболд, Н.Ганибал, Ц.Даваасүрэн, Л.Мөнхбаатар, М.Оюунчимэг, Д.Өнөрболор, Ц.Туваан /цаашид “Ажлын хэсэг” гэх/ нарын гаргасан, Тогтоолын төслийн 2 дахь хэсгийг хасч, дугаарыг өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн:
  9
Татгалзсан:

  2

Бүгд:

           11

81.8 хувийн саналаар дэмжигдлээ.


2.Ажлын хэсгийн гаргасан, Тогтоолын төслийн 3 дахь хэсгийн 1 дэх заалтад доор дурдсан агуулгатай “а” дэд заалт нэмж, дугаарыг өөрчлөх:



“a/хүнсний хангамж, аюулгүй байдлыг хангах, цаашид экспортын чиг баримжаатай хүнс, хөдөө аж ахуйн гаралтай бүтээгдэхүүний үйлдвэрлэлийг хөгжүүлэхэд шаардлагатай нийт 1.7 их наяд төгрөгийн санхүүжилтийн эх үүсвэрийг улсын төсвөөс зээлийн хүүгийн татаас, батлан даалт, гадаадын зээл, тусламжийн хөрөнгөөр санхүүжүүлэх боломжит хувилбарыг тодорхойлж, холбогдох хууль тогтоомжид нийцүүлэн шийдвэрлэх, шаардлагатай бол хууль тогтоомжийн төслийг боловсруулж, Улсын Их Хуралд өргөн мэдүүлэх;” гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.

3.Ажлын хэсгийн гаргасан, Тогтоолын төслийн 3 дахь хэсгийн 1 дэх заалтын “б” дэд заалтыг доор дурдсанаар өөрчлөн найруулах:

“б/тогтоолын хавсралтад заасан хүнсний хангамж, аюулгүй байдлыг хангахтай холбоотой эрх зүйн орчныг бүрдүүлэхэд чиглэсэн хууль тогтоомжийн төслийг Улсын Их Хурлын 2023 оны хаврын ээлжит чуулганы хугацаанд, түүнчлэн тарифын зохицуулалт хийх замаар хүнсний түүхий эд, бүтээгдэхүүний импортын хамаарлыг бууруулах, экспортын чиг баримжаатай хүнс, хөдөө аж ахуйн бүтээгдэхүүний нэр төрөл, тоо хэмжээг нэмэгдүүлэх эрх зүйн орчныг бүрдүүлэх хууль тогтоомжийн төслийг боловсруулж 2022 онд багтаан Улсын Их Хуралд өргөн мэдүүлэх;” гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.

4.Ажлын хэсгийн гаргасан, Тогтоолын төслийн 3 дахь хэсгийн 1 дэх заалтын “в” дэд заалтыг доор дурдсанаар өөрчлөн найруулж, “г” дэд заалтыг хасч, дугаарыг өөрчлөх:

“в/хүнсний аюулгүй байдлын статистик үзүүлэлтийг тооцох аргачлалыг шинэчлэн боловсруулж батлуулах, хүнсний чиглэлийн бүх стандартыг аттестатчилан, шаардлагатай стандарт, техникийн зохицуулалт, хүнсний сүлжээний үе шат бүрд зохистой дадлын зөвлөмж, зааврыг шинэчлэн болон шинээр батлах;” гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.


5.Ажлын хэсгийн гаргасан, Тогтоолын төслийн 3 дахь хэсгийн 2 дахь заалтын “б” дэд заалтын ““Атрын IV аян” хөтөлбөртэй” гэснийг ““Атар-4 тариалангийн тогтвортой хөгжлийн аян”-тай” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.


6.Ажлын хэсгийн гаргасан, Тогтоолын төслийн 3 дахь хэсгийн 2 дахь заалтын “е” дэд заалтын “чиглэлээр үйл ажиллагаа эрхэлдэг их, дээд сургуулийн” гэснийг “чиглэлийн төрийн өмчит их, дээд сургууль, мэргэжлийн сургалт, үйлдвэрлэлийн төвийн” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.


7.Ажлын хэсгийн гаргасан, Тогтоолын  төслийн 3 дахь хэсгийн 3 дахь заалтын “а” дэд заалтын “газар олгох” гэснийг “газрыг тариалангийн газарт шилжүүлэх” гэж, мөн хэсгийн 4 дэх заалтын “а” дэд заалтын “малын тоо толгойг” гэснийг “малын тоо толгойн” гэж, мөн заалтын “д” дэд заалтын “экспортод гаргах” гэснийг “экспортлох” гэж тус тус өөрчилж, мөн  3 дахь хэсгийн 2 дахь заалтын “ё” дэд заалтын “, найдвартай” гэснийг хасах гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.

8.Ажлын хэсгийн гаргасан, Тогтоолын төслийн 3 дахь хэсгийн 1 дэх заалтад доор дурдсан агуулгатай “ж” гэсэн дэд заалт нэмэх:


“ж/хүнсний гол нэрийн бүтээгдэхүүний нийлүүлэлт, нөөцийн нэгдсэн тогтолцоо, түүний удирдлагын системийг бий болгож, логистик нийлүүлэлтийн төвүүдийг үе шаттай байгуулах, холбогдох хууль, эрх зүйн орчныг бий болгож, шаардлагатай арга хэмжээг авч хэрэгжүүлэх.” гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.

9.Ажлын хэсгийн гаргасан, Тогтоолын төслийн 4 дэх хэсгийг доор дурдсанаар өөрчлөн найруулах:


“5.Энэ тогтоолын хавсралтад тусгасан төсөл, арга хэмжээг жил бүрийн хөгжлийн төлөвлөгөө, улсын төсөвт суулган хэрэгжүүлж, хэрэгжилт, үр дүнг жил бүр Улсын Их Хуралд танилцуулахыг Монгол Улсын Засгийн газар /Л.Оюун-Эрдэнэ/-т, хэрэгжилтэд хяналтад тавьж ажиллахыг Улсын Их Хурлын Төсвийн байнгын хороо /Ч.Хүрэлбаатар/, Эдийн засгийн байнгын хороо /Ж.Ганбаатар/, Байгаль орчин, хүнс, хөдөө аж ахуйн байнгын хороо /Х.Болорчулуун/, Үйлдвэржилтийн бодлогын байнгын хороо /Б.Чойжилсүрэн/-нд тус тус даалгасугай.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Г.Мөнхцэцэг, Ц.Туваан, Б.Саранчимэг, Г.Ганболд, Б.Бейсен нар үг хэлэв.
Зөвшөөрсөн:
  8
Татгалзсан:

  3

Бүгд:

           11


72.7 хувийн саналаар дэмжигдлээ.

10.Ажлын хэсгийн гаргасан, Тогтоолын төслийн хавсралтыг Саналын томьёоллын хавсралтад заасны дагуу өөрчлөн найруулах гэсэн саналыг дэмжье гэсэн санал хураалт явуулъя. 
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.

11.Ажлын хэсгийн гаргасан, Зарчмын зөрүүтэй санал дэмжигдсэнтэй холбогдуулан тогтоолын төслийн хэсэг, заалт, дэд заалтын дугаар, төслийн хавсралтын дугаарлалтыг нягталж, өөрчлөх, нэр томьёог жигдлэх, бүтэц, найруулга, хууль зүйн техникийн засварыг хийх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ц.Туваан үг хэлэв.
Зөвшөөрсөн:
  9

Татгалзсан:

  2


Бүгд:

           11


81.8 хувийн саналаар дэмжигдлээ.


12.Ажлын хэсгийн гаргасан, Зарчмын зөрүүтэй саналын томьёолол дэмжигдэж тогтоолын төслийн заалтад өөрчлөлт орсонтой холбогдуулан төслийн хавсралтын “Үйл ажиллагааны чиглэл” гэсэн баганад тусгасан тогтоолын заалтуудад холбогдох өөрчлөлтийг нийцүүлэн тусгах, тогтоолын хавсралтын “Шалгуур үзүүлэлт”, “Суурь түвшин”, “Хүрэх түвшин” баганын уялдааг нягтлан холбогдох өөрчлөлтийг тусгах гэсэн саналыг дэмжье гэсэн санал хураалт явуулъя. 
Зөвшөөрсөн:
  8

Татгалзсан:

  3


Бүгд:

           11


72.7 хувийн саналаар дэмжигдлээ.


Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Үйлдвэржилтийн бодлогын байнгын хорооны дэмжсэн санал:

Х.Болорчулуун: 1.Улсын Их Хурлын гишүүн Ж.Батжаргалын гаргасан, Тогтоолын төслийн 3 дахь заалтын 2 дахь дэд заалтад хүнс, хөдөө аж ахуйн салбар, шинжлэх ухааны ололтыг нэвтрүүлж, үйлдвэрлэлийн хэмжээг нэмэгдүүлэх зорилгоор эрдэм шинжилгээний хүрээлэнгүүдээр захиалга, судалгаа туршилтын ажил хийлгэх, хөрөнгийг нэмэх гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Ерөнхийлөгчийн Тамгын газрын дарга Я.Содбаатар үг хэлэв.
Зөвшөөрсөн:
  5

Татгалзсан:

  5


Бүгд:

           10


50.0 хувийн саналаар дэмжигдсэнгүй.


Улсын Их Хурлын гишүүн Б.Саранчимэгийн “дэмжсэн” санал техникийн саатлын улмаас “эсрэг” гарсан тул санал хураалтыг хүчингүй болгож, дахин санал хураалт явуулах горимын санал гаргав. 

Х.Болорчулуун: Улсын Их Хурлын гишүүн Б.Саранчимэгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  6

Татгалзсан:

  4

Бүгд:


10

60.0 хувийн саналаар горимын санал дэмжигдлээ.

Х.Болорчулуун: Улсын Их Хурлын гишүүн Ж.Батжаргалын гаргасан, Тогтоолын төслийн 3 дахь заалтын 2 дахь дэд заалтад хүнс, хөдөө аж ахуйн салбар, шинжлэх ухааны ололтыг нэвтрүүлж, үйлдвэрлэлийн хэмжээг нэмэгдүүлэх зорилгоор эрдэм шинжилгээний хүрээлэнгүүдээр захиалга, судалгаа туршилтын ажил хийлгэх, хөрөнгийг нэмэх гэсэн саналыг дэмжье гэсэн санал хураалтыг дахин явуулъя.   


Зөвшөөрсөн: 
  6


Татгалзсан:

  4


Бүгд:


10

60.0 хувийн саналаар дэмжигдлээ.

2.Улсын Их Хурлын гишүүн Ж.Батжаргалын гаргасан, Тогтоолын төслийн 3 дахь заалтын 2 дахь дэд заалтад, хөдөө аж ахуйн салбарт хүнсний ногооны хүлэмж, эрчимжсэн мал аж ахуйн механикжуулалт болон жижиг оврын тоног төхөөрөмжөөр хангах, ажлын эд ангиудыг үйлдвэрлэх, хангах арга хэмжээг авч бүтээмж, чадварыг нэмэгдүүлэх гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн:
  2

Татгалзсан:

  8


Бүгд:

           10


20.0 хувийн саналаар дэмжигдсэнгүй.


Улсын Их Хурлын гишүүн Ж.Батжаргалын гаргасан зарим санал ажлын хэсгийн саналтай давхацсан тул санал хураалт явуулах боломжгүй гэж үзэв.

3.Улсын Их Хурлын гишүүн Б.Саранчимэгийн гаргасан, Тогтоолын төслийн 3 дахь хэсгийн 3 дахь заалтын “з” дэд заалтын “шинэчлэхэд” гэснийг “шинэчлэх, усан сан бүхий, ус хуримтлуулах хөв цөөрөм байгуулахад” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн:
  7

Татгалзсан:

  3


Бүгд:

           10


70.0 хувийн саналаар дэмжигдлээ.

4.Улсын Их Хурлын гишүүн Н.Наранбаатар, Т.Энхтүвшин нарын гаргасан, Тогтоолын төслийн 3 дахь хэсгийн 1 дэх заалтын “б” дэд заалтын “хүнсний аюулгүй байдлыг хангах нэгдсэн тогтолцоо болон” гэснийг хасаж, дугаарлалтыг өөрчлөх гэсэн саналыг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Т.Энхтүвшин үг хэлэв.
Зөвшөөрсөн:
  6
Татгалзсан:

  4

Бүгд:

           10


60.0 хувийн саналаар дэмжигдлээ.

5.Улсын Их Хурлын гишүүн Ц.Тувааны гаргасан, Хүнс, хөдөө аж ахуйн сайдын багцад батлуулах урамшууллын төсвийг сууриар нь тэлэх, нэмэгдүүлэх гэсэн саналыг дэмжье гэсэн санал хураалт явуулъя. 
Зөвшөөрсөн:
  6

Татгалзсан:

  4


Бүгд:

           10


60.0 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.
Тогтоолын төслийг зүйл бүрээр хэлэлцэж дуусав.

Байнгын хорооноос гарах санал, дүгнэлтийг Улсын Их Хурлын гишүүн Х.Болорчулуун Улсын Их Хурлын чуулганы нэгдсэн хуралдаанд танилцуулахаар  тогтов. 
Байнгын хорооны хуралдаанаар 1 асуудал хэлэлцэв.


Хуралдаан 1 цаг 57 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 14 цаг 30 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ

АХУЙН БАЙНГЫН ХОРООНЫ ДАРГА 


         Х.БОЛОРЧУЛУУН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.МЯДАГМАА
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

06 ДУГААР САРЫН 15-НИЙ ӨДӨР /ЛХАГВА ГАРАГ/-ИЙН

                            ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Х.Болорчулуун: Байнгын хорооны гишүүдийнхээ энэ өдрийн амрыг айлтгая. Байнгын хорооны гишүүдийн олонх хүрэлцэн ирж, хурлын ирц 68.4 хувьтай бүрдсэн тул Байгаль орчин, хүнс, хөдөө аж ахуйн байнгын хорооны 2022 оны 6 сарын 15-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. Ганц асуудал байгаа. Хүнсний хангамж, аюулгүй байдлыг хангах талаар авах зарим арга хэмжээний тухай Монгол Улсын Их Хурлын тогтоолын төслийн анхны хэлэлцүүлэг. Монгол Улсын  Ерөнхийлөгчөөс  2022 оны 5 сарын 20-ны өдөр Улсын Их Хуралд өргөн мэдүүлсэн хэлэлцэх асуудлын талаар саналтай гишүүн байна уу. Саналтай гишүүн байхгүй байна. 

Монгол Улсын Их Хурлын даргын 2022 оны 87 дугаар захирамжаар Хүнсний хангамж, аюулгүй байдлыг хангах талаар авах зарим арга хэмжээний тухай Монгол Улсын Их Хурлын тогтоолын төслийг Байнгын хороо болон чуулганы нэгдсэн хуралдаанаар хэлэлцүүлэх бэлтгэл хангах, шаардлагатай тохиолдолд Хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсэг яаралтай хэлэлцүүлэх бэлтгэлийг хангаж ажилласан. Ажлын хэсгийн ахлагчаар Улсын Их Хурлын гишүүн миний бие, гишүүдэд Улсын Их Хурлын гишүүн Ц.Анандбазар, Ж.Бат-Эрдэнэ, Х.Булгантуяа, С.Ганбаатар, Г.Ганболд, Ц.Даваасүрэн, Л.Мөнхбаатар, М.Оюунчимэг, Д.Өнөрболор, Ц.Туваан  нар ажилласан. Ажлын хэсэг 3 удаа, дэд ажлын хэсэг 9 удаа хуралдсан болно.

Ингээд Хүнсний хангамж, аюулгүй байдлыг хангах талаар авах зарим арга хэмжээний тухай Монгол Улсын Их Хурлын тогтоолын төслийн анхны хэлэлцүүлгийг явуулъя. 

Монгол Улсын Их Хурлын даргын 2022 оны 87 дугаар захирамжаар Хүнсний хангамж, аюулгүй байдлыг хангах талаар авах зарим арга хэмжээний тухай Монгол Улсын Их Хурлын тогтоолын төслийг Байнгын хороо болон чуулганы нэгдсэн хуралдаанаар хэлэлцүүлэх бэлтгэл хангах, шаардлагатай тохиолдолд Хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсгийн танилцуулгыг ажлын хэсгийн ахлагч миний бие танилцуулна. 

Хүнсний хангамж, аюулгүй байдлыг хангах талаар авах арга зарим арга хэмжээний тухай Монгол Улсын Их Хурлын тогтоолын төсөл, Байгаль орчин, хүнс, хөдөө аж ахуйн байнгын хороо, Үйлдвэржилтийн бодлогын байнгын хороо, Төсвийн байнгын хороо, Эдийн засгийн байнгын хороонд хуваарилагдсан. Үйлдвэржилтийн бодлогын байнгын хороо, Төсвийн байнгын хороо, Эдийн засгийн байнгын хороод төслийн анхны хэлэлцүүлэг хийсэн талаарх санал, дүгнэлт гаргасныг та бүхэнд хүргүүлсэн байгаа. 

Хэлэлцэж буй асуудалтай холбогдуулан хуралдаанд оролцож байгаа албан тушаалтнууд болон дэд ажлын хэсгийг танилцуулъя. О.Буяннэмэх- Монгол Улсын  Ерөнхийлөгчийн Хот, хөдөөгийн хөгжлийн бодлогын зөвлөх ирсэн байна. Б.Даваадалай- Монгол Улсын  Ерөнхийлөгчийн Эдийн засгийн бодлогын зөвлөх одоо орж ирнэ. Ч.Даваабаяр- Монгол Улсын Ерөнхийлөгчийн Үйлдвэр, үйлчилгээ хариуцсан зөвлөх бөгөөд хүнсний төсөл хөтөлбөр хариуцсан албаны дарга, Ж.Ганбат- Сангийн яамны Төрийн нарийн бичгийн дарга, Наранцогт- Эдийн засаг,  хөгжлийн дэд сайд.

Ганбат, Наранцогт  энэ дэд сайдуудаа дууд. Сайдаа дууд. Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга ирээгүй байгаа юм. Баасандорж Мэргэжлийн хяналтын ерөнхий газрын улсын ерөнхий байцаагч сая байсан яасан. Д.Энхмаа- Үндэсний аюулгүй байдлын зөвлөлийн Ажлын албаны хэлтсийн дарга, Ц.Болорчулуун- Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга, Я.Содбаатар- Монгол Улсын  Ерөнхийлөгчийн Тамгын газрын дарга орж ирлээ. З.Мэндсайхан- Хүнс, хөдөө аж ахуй, хөнгөн үйлдвэрийн сайд. Ч.Чимэдсүрэн- Сангийн яамны Төсвийн хөрөнгө оруулалтын хөгжлийн санхүүжилтийн газрын дарга, Н.Санжаасүрэн-Сангийн яамны Төсвийн бодлого төлөвлөлтийн газрын дарга. 

Санжаадорж, Тэлмүүн- Сангийн яамныхан ердөө байхгүй байхад чинь. Сая байсан. Сангийн яамныхныг дууд. Л.Энх-Амгалан-Эдийн засаг, хөгжлийн яамны Макро эдийн засгийн газрын дарга, Т.Балжинням-Мэргэжлийн хяналтын ерөнхий газрын Аюулгүй байдал, хөдөө аж ахуйн хяналтын газрын дарга ийм хүмүүсийн бүрэлдэхүүнтэй дэд ажлын хэсэг ажилласан. 

Монгол Улсын Их Хурлын чуулганы хуралдааны дэгийн хуулийн дагуу 39 дүгээр зүйлд заасны дагуу хэлэлцье. 

Ажлын хэсгээс тогтоолын төсөлтэй холбогдуулан зарчмын зөрүүтэй саналын томьёолол бэлтгэсэн байгаа. Мөн Үйлдвэржилтийн бодлогын байнгын хорооны санал, гишүүдээс зарчмын зөрүүтэй санал гарсан байгаа. 

Тэр зарчмын зөрүүтэй саналуудыг нь цэгцлээд одоо орж ирнэ. Сая ажлын хэсгээс шууд энэ Байнгын хорооны хурал руу орсон болохоор арай хараахан амжаагүй байна. Одоо орж ирнэ. 

Хүнсний хангамж, аюулгүй байдлыг хангах талаар энэ төсөлтэй холбогдуулан гишүүд асуулт асууж байя. Асуулт асуух  гишүүн байна уу. Саналаа өгнө үү? Мөнхцэцэг гишүүнээр тасаллаа. Наранбаатар гишүүн асуулт асууя. 

Ц.Наранбаатар: Та бүхэнд энэ өдрийн мэнд хүргэе. Энэ Хүнсний хангамж, аюулгүй байдлын талаар авах арга зарим арга хэмжээний тухай тогтоолын төсөл, тэгээд төлөвлөгөөтэй бас танилцсан. Энэ хүнсний үйлдвэрлэл, хангамжтай холбоотойгоор хүнсний аюулгүй байдал гэдэг бол үнэхээр чухал асуудал. Тэгээд энэ төлөвлөгөө, тогтоолын төслийг харахад мал аж ахуй, газар тариалангийн чиглэлээр гээд ингээд олон ажлуудыг хийхээр төлөвлөгөөнд тусгагдсан байна. Энэ хүнсний хяналттай холбоотойгоор ер нь ямар ажлууд хийх гэж байна вэ? Хүнсний мэргэжлийн хяналтын төлөвлөгөөт хяналт шалгалтыг 3 жилээр зогсоох тухай Засгийн газраас хуулийн төсөл боловсруулж орж ирээд тэгээд Их Хурлаар хэлэлцэх эсэх нь дэмжигдээд явчихсан. Удахгүй энэ хууль бас чуулганаар одоо батлагдах байх. Ингээд 3 жилээр хуулиараа хяналт шалгалтыг чинь зогсоочхож байна. Тэгэхлээр одоо энэ хүнсний хангамжтай холбоотой, хүнсний аюулгүй байдалтай холбоотой асуудлууд дээрээ одоо хяналт шалгалт хийх зайлшгүй шаардлага гараад ирдэг. Гэтэл одоо үүнийг нь зогсоочихсон, хяналт шалгалт хийдэг байгууллагынх нь үйл ажиллагааг нь зогсоочхож байдаг. Тэгээд үүнийг яаж хийх юм, энэ төлөвлөгөөн дээрээ ямар ажлууд тусгагдсан юм? Хүнсний аюулгүй байдлын талаар хийх хяналт шалгалтыг ирэх жилүүдэд яаж хийх вэ гэдэг дээр одоо та бүхэн ямар ажлууд хийхээр төлөвлөж байгаа юм бэ гэдэг ийм зүйлүүд байна. 

Сүүлийн үед энэ мах бэлтгэлтэй холбоотой хүнсний аюулгүй байдал, хяналт шалгалтын асуудлууд одоо нэлээд яригдаж байгаа, цаашдаа олон асуудлууд байгаа, ганц илэрсэн нь л одоо энэ байгаа болохоос биш дахиад хяналт шалгалт хийхэд зөрчил дутагдал гарах олон асуудлууд бол байгаа. Тэгээд энэ дээр цаашдаа яаж ажиллах юм, ямар зүйлүүдийг хийх юм. Манай улсын хувьд лаборатори, хүнсний хяналтын лаборатори, хүрэлцээ хангамж, чадвар нь одоо хэр байдаг юм гэсэн асуудлууд байна. 

Мөн цаашдаа хилийн зарим боомтуудаар энэ хүнсний бүтээгдэхүүнүүдийг импортлох ийм боломж байгаад байдаг. Зөвхөн гадагшаа экспортод гаргадаг, байгалийн баялгаа гаргадаг олон боомтууд байна. Тэгээд зөрүүлээд эргээд барилгын материал бусад шаардлагатай импортын бараа бүтээгдэхүүн, хүнсний бүтээгдэхүүнээ эргүүлээд бас энэ боомтуудаар авдаг байх шаардлага  бидэнд байна. Тухайлбал Гашуун сухайтын боомт, Шивээ хүрэнгийн боомт бол зөвхөн баялгаа гадагш нь зөөдөг ийм л боомтууд байгаа шүү дээ. Тэгээд үүгээр эргүүлээд бараа материал, хүнсний бүтээгдэхүүн импортолж авах ийм боломж байгаад байдаг. Тэгээд эдгээрийг цаашдаа хоёр талдаа ашигтай байх, импортлох бололцоотой болох, лабораторитой болгох тал дээр энэ төлөвлөгөөний хүрээнд хилийн боомтууд руу чиглэсэн ийм ажлууд бас байгаа. Ийм асуудлууд байна. Баярлалаа.

Х.Болорчулуун: Баасандорж дарга одоо орж ирж байна гэсэн. Балжинням Мэргэжлийн хяналтын ерөнхий газрын Хүнсний аюулгүй байдал, хөдөө аж ахуйн хяналтын газрын дарга хариулъя. 4 номер.  

2 номер Мэндсайхан сайд эхлээд хариулъя.

З.Мэндсайхан: Наранбаатар гишүүний асуултад хариулъя. 
Тэгэхээр энэ хүнсний аюулгүй байдлын асуудалтай холбоотой энэ хөтөлбөр дээр ямар асуудал орж байна гэхээр ерөнхийдөө бид нар энэ хяналт шалгалтын хууль, ер нь хөтөлбөрийн хүрээнд эрх зүйн орчинд өөрчлөлт оруулж өгье гэдэг асуудал яригдаж байгаа. Төлөвлөгөөнд орчихсон явж байгаа. Гол асуудал бол таны яриад байгаа энэ лабораториудын асуудал. Хүнсний аюулгүй байдал гэлтгүй ер нь нийт Монгол Улсад импортоор болон экспортод гарч байгаа, дотоодын үйлдвэрлэж байгаа бүтээгдэхүүнийг нэгдсэн байдлаар явъя гэдэг дээр Засгийн газар шийдэлд хүрсэн. Одоо энэ асуудлыг судлах чиг үүргийг нь Хөдөө аж ахуйн сайд болон Мэргэжлийн хяналтын дарга нарт өгөөд явж байгаа. Юу вэ гэхээр зэрэг бид нар тус тусдаа агентлагийн доор лабораториудтай байх нь бол биш юм аа. Олон улсын эрх одоо жишигт хүргэсэн нэгдсэн үндэсний төв лабораторитой байя. Тэр нь өөрөө одоо мал аж ахуй ч байна уу, уул уурхайн баялгаа ч байна уу хараат бус байдлаар хөндлөнгийн дүгнэлт өгдөг энэ систем рүүгээ орохгүй бол нэг агентлаг, нэг сайдын доор одоо хяналтын байгууллагууд байдаг нь саяын жишээлбэл махан дээр гарч байгаа асуудал дээр зөрүүтэй ойлголтууд гарч ирж байгаа юм. 

Зарим нь чадахгүй ба чадах ч, үүний цаана юу вэ гэхээр салбаруудад хуваагдаад явахаар лабораторийг чадавхжуулах асуудал маань ингээд тарамдаад байна. Тэгэхээр нэгдсэн байдлаар бид нар төлөвлөж бүх юмаа л шинэчилдэг болно шүү дээ. Оруулж байгаа юмаа дүгнэлтээ хөндлөнгөөс өгч чаддаг болъё, хараат бус байдлаар байлга аа, бие даасан байдлаар байлгая гэдэг дээр шийдэл гаргаад явж байгаа.

Х.Болорчулуун: Мэргэжлийн хяналтын газар, Балжинням дарга нэмж хариулъя 4 номер.

Т.Балжинням: Гишүүдэд энэ өдрийн мэндийг хүргэе. Нэгдсэн лабораторитой холбоотой асуудлыг сая Хүнс, хөдөө аж ахуйн сайд ярилаа. Хүнсний аюулгүй байдалтай холбоотой хяналт шалгалтын ажлууд цаашид хэрэгжүүлэхээр томьёолоод явж байгаа. Хуульд орсон боловч одоогоор хуучин хуулийнхаа хүрээнд хяналт шалгалтуудыг хийнэ гэдгээрээ Мэргэжлийн хяналт бол хяналтаа үргэлжлүүлээд явна гэдгийг хэлье. 

Х.Болорчулуун: Товчхон хариулж байна. Ер нь тэгээд мэргэжлийн хяналтын газар энэ хүнсний аюулгүй байдал, ариун цэвэр стандартын байдал дээр хяналт тавьж чадахгүй байгаа шүү дээ. Энэ чинь бол амьдралаар нотлогдож байна. Хүний эрүүл, аюулгүй явах хамгийн анхан шатны юм бол хүнс шүү дээ. Тэгэхээр мэргэжлийн хяналтын газар цаашдаа энэ хүнсний аюулгүй байдал дээр тавих хяналтаа энэ бүс дотроо хүч нэмэгдүүлж ажиллуулах уу, эсхүл түрүүн зарим гишүүдээс гаргасан саналаар хүнсний агентлаг гэж тусдаа болох уу? Хүнс, эмийн агентлагтай зарим орнууд байдаг. Ийм байдлаар ажиллавал зохилтой гэж санал хүртэл гарлаа шүү дээ. 

Мэндсайхан сайд тодруулж хариулъя.

З.Мэндсайхан: Агентлагийн асуудал бол саяхан бид нар хэмнэлтийн хууль баталсан. Тэгэхээр чинь бид нар цаашдаа шинээр агентлагийг Засгийн газрын бүтцийг нэмж байгуулахаа больё. Ер нь одоо хэмнэлтийн зарчим дээр суурилж явъя гэдэг хуулиа баталчихсан байгаа. Тэгэхээр бидний барьж байгаа, Засгийн газрын ч барьж байгаа энэ хөтөлбөр дээр барьж байгаа бодлого юу вэ гэхээр зэрэг байгаа институцүүдээ нэгтгээд чиг үүргийг нь давхцалыг нь арилгая гэж байгаа юм. Түрүүн миний хэлээд байгаа үндэсний лабораторитой энэ статусыг гаргаж ирье. 

Ерөнхий сайдын шууд харьяанд байх юм уу? ийм байдлаар хараат бус байдлаар явъя. Энэ мэргэжлийн хяналт одоо өөр дээрээ лабораторитой, мал эмнэлэг маань тусдаа лабораториудтай ч гэдэг юм уу. Түрүүн бас гишүүд Байнгын хорооны хурал дээр асууж байсан. Малын эм, эмийн чанарын асуудал хөндөгдөж байна ч гэдэг юм уу. Энэ бүгдийг нэгтгээд нэг аюулгүй байдлаа хангаж явах үндэсний хөндлөнгийн нэг хараат бус лабораторитой байгаа. Энэ чиглэл рүү нь энэ нь өөрөө бодлогын хувьд лабораториудаа бэхжүүлээд явах, цаашдаа үйл ажиллагааг нь өргөжүүлээд явахад илүү бодлогын зөв шийдлээ гэж харж байгаа. 

Х.Болорчулуун: Наранбаатар гишүүн тодруулж асууя. 

Ц.Наранбаатар: Хариултаас харахад хүнсний хяналт бол үнэхээр сайн хийж гэхээр төлөвлөсөн, яг тооцсон зүйлүүд бол харагдахгүй байна шүү. Тийм учраас цаашдаа энэ хүнсний хяналт дээрээ та бүхэн онцгой анхаарч ажиллах хэрэгтэй.

Тэр 3 жил хяналт шалгалтыг зогсооно гэдэг хуулийг одоо Засгийн газар татаад авчих хэрэгтэй юм шиг байгаа юм. Яагаад ч ер нь байж болмооргүй л ийм хуулийн төсөл ороод ирчихсэн яваад байгаа шүү. Тэгээд Байнгын хороон дээр явж байгаа байх гэж бодож байна. Миний хувьд бол анхнаасаа энэ хуулийн төсөл дээр  эсрэг саналтай байсан. Тэгээд дараагийн хурлууд дээр хэлээд явна.

 Бас нэг тодруулах юм байна. Энэ ажлыг чинь хийхэд мэргэжлийн хүмүүс зайлшгүй шаардлагатай. Тухайлбал малын эмч, зоо техникч, агрономич гэдэг  энэ  хүмүүс чинь ялангуяа орон нутагт байхгүй байгаа шүү дээ. Маш их дутагдалтай хуучин улсууд нь одоо тэтгэвэртээ гараад явчихсан, ажиллах боломжгүй болчихсон. Шинэ залуу үе бэлтгэх тал дээр их дутагдалтай. Энэ дээрээ ямар ажил хийх вэ.

Х.Болорчулуун: Боловсон хүчнийг ярьж байна. Мэндсайхан сайд хариулъя.

З.Мэндсайхан: Боловсон хүчний асуудал хүндрэлтэй байгаа. Зөвхөн мал аж ахуйн салбар дээр гэхэд нэг малын эмчид оногдож байгаа малын тоо гээд харахад бид нарт ямар ч боломжгүй байгаа. 35-40 мянган мал нэг малын эмчид оногдож байгаа юм. Газар тариалангийн салбарт бол агрономичдын дутагдал байна. Хүнсний үйлдвэрлэл дээр мэргэжлийн технологичид байхгүй байна гэдэг асуудлыг хөндөж байна. Ингээд бид нар нэг талдаа хөтөлбөрөө хэрэгжүүлэхэд татварын бодлогоор, санхүүгийн бодлогоор тоног төхөөрөмжийн шинэчлэл ноу-хау нэвтрүүлээд ирэхэд түүнийг авч явах боловсон хүчний асуудал өөрөө тавигдаж байгаа. Тэгэхээр үүнийг хөтөлбөр дээр тусгаж өгсөн байгаа. 

2.4.1 дээр хөнгөн үйлдвэрлэлийн чиглэлийн төрийн өмчит дээд сургууль МСҮТ-ийн бүтэц зохион байгуулалтыг сайжруулах, сургалтын чанарыг эдгээр салбарт тэргүүлэх чиглэлээр мэргэжилтэн бэлтгэх чиглэлээр бүх асуудлуудыг тусгаж өгсөн байгаа. Хөтөлбөр дээр сургалтын төлбөр дээр нь дэмжлэг үзүүлэх боломжтой суралцагчдад боломжийг олгох, давтан сургалтад хамруулах ажлыг зохион байгуулахаар хөтөлбөрүүд дээр тусгаж өгсөн байгаа. Үүнийг мэдээж төр нэг талд хийхээс гадна.

Х.Болорчулуун: Бейсен гишүүн асуулт асууя.

Б.Бейсен:  Энэ хүнсний хангамж, аюулгүй байдлын талаар авах зарим арга хэмжээний тухай энэ хэлэлцүүлгийг дэмжиж байгаа юм. Эх орны газрын хөрсөнд ургасан эрүүл хүнс ногоогоор хангах боломж байгаа. Монгол Улсын  Ерөнхийлөгч, Ерөнхий сайдын үүрэг даалгавар, албан даалгавар мөрийн хөтөлбөрт нь байгаа. Гэтэл энэ жижиг, дунд үйлдвэрээр хүнс ногоо тариалах талаар нэлээн төсөв хөрөнгө хуваарилсан. Сая би хөдөө аймгуудаар явж ирлээ. Нөгөө жинхэнэ тариаланчдад нь зээл чинь хүрээгүй байна, сайд аа. Та түрүүн аймгууд руу хуваарилсан гэсэн. Яг газар дээр нь очиход тариаланчдад нь хүрээгүй байна. Энэ талаар одоо ямар арга хэмжээ авах вэ? Та үүрэг даалгавар өгсөн үү? 

Хоёрдугаарт, энэ гадаадаас орж ирж байгаа гений өөрчлөлттэй хүнсний бүтээгдэхүүн байна. Хавдар маш ихэссэн, гадаадаас орж ирж байгаа тахианы мах ч юм уу, хүнсний бүтээгдэхүүнтэй холбоотой байгаа. Би эмч хүн. 30 хэдэн хүн нь гаднаас орж ирж буй хүнсний бүтээгдэхүүнтэй холбоотой гэж ярьж байгаа. Энэ дээр судалгаа хийсэн үү? Одоо нөгөө гений өөрчлөлттэй дөрвөн хөлтэй тахианы хөл орж ирж байна уу? Мэдэх юм байхгүй болчхоод байна шүү дээ. Ерөөсөө сая гэхэд тэр Эмээлт дээр баахан хятадууд дээр очоод манай Мэргэжлийн хяналтын алба ч гэсэн тэд нарт захирагдсан маягтай юм харагдаад гаднынханд эвгүй харагдаж байна л даа. Энэ талаар одоо арга хэмжээ авч байна уу? 

Нөгөө талаар энэ мэргэжлийн хяналтын албаны оношилгооны зарим хяналт хийх багаж тоног төхөөрөмж хангалтгүй байна. Мэргэжлийн хяналт бол маш муу ажиллаж байна. Энэ дээр шинжилгээ хийж чадахгүй байна. Хяналт хийж чадахгүй байна. Энэ талаар одоо ямар багаж нь дутагдалтай байна? Түрүүчийн нөгөө махнаас формалдегид хэдэн хувь нь илэрчихсэн юм. Тэр талаар одоо тодорхой мэдээлэл авъя. 

Сүү, сүүн бүтээгдэхүүний асуудал байна. Бас гашлахгүй юм нэмчхээд байна. Энэ нь бас хавдар өсгөх гээд байна гэж ярьж байна. Энэ  дээр чухам ямар бүтээгдэхүүн нэмж байгаа бол? Мэргэжлийн хяналт албаныхнаас бас үүнийг асууя. 

Мал эмнэлгийн асуудал дээр онцгой анхаарахгүй бол болохгүй нь ээ. 80 сая малтай байж улсын мэдэлд, байхгүй ийм мал эмнэлгийн бүтээгдэхүүнээ махаа ч гэсэн ингээд эрүүл хүнсний махаар Монгол Улсынхаа ард иргэдээ хангаж чаддаггүй нэг хятадын компаниар хангуулж байгаа нь харамсалтай байна л даа. Үүнийг улсын мэдэлд авах боломж байдаггүй юм уу мал эмнэлгийн асуудлыг. Энэ талаар судалж байгаа судалгаа байна уу? Энэ талаар асууя? 

Х.Болорчулуун: Мэндсайхан сайд. 

З.Мэндсайхан:  Бейсен гишүүний асуултад хариулъя. Хөдөө аж ахуйн зээл энэ жилийн хувьд би танд гүйцэтгэлийг нь гаргаж өгье. 6 сарын 10-ны байдлаар 197.9 тэрбум төгрөг гараад явчихсан байна. Төмс, хүнсний ногоон дээр 21.4 тэрбум төгрөг гарсан байна. Төмс, хүнсний ногоон дээр. Газар тариалангийн салбар дээр 60 тэрбум төгрөг гарчихсан байна. Одоо хүнсний ногоон дээр 20.9 тэрбум төгрөг зээлийн судалгаанд байна. Үр тариан дээр 55 орчим тэрбум төгрөгийн зээл судалгаанд явж байна. Энэ хоёр жилийн хугацаатай зээл. Хүнсний ногоон дээр 50 тэрбум төгрөгийн эх үүсвэр гаргасан. Одоо гүйцэтгэлээр нь харах юм бол 46 хувьтай явж байна. Зээл авч чадахгүй байгаа гэдэг бол бүх хүмүүс бол бас зээлд хамрагдана гэдэг өрөөсгөл ойлголт. Энэ зээлийг гаргаснаараа бид нар нөгөө талдаа Засгийн газар хүнсний ногоочдын урамшууллын асуудлыг баталсан байгаа. Энэ намраас эхлээд хүнсний үйлдвэрүүд хүнсний ногоогоо тушаагаад урамшууллаа аваад яваад ирэхээр энэ чинь өөрөө зээл авах, эргээд үзүүлэлт нь болж өгөх юм. Тэр хүмүүсийн чинь бас нэг дата бүрдэж өгөхгүй байгаад байна шүү дээ. 
Одоо хүнсний ногоочдоос очоод зээл авах гэхээр яг үнэндээ барьцаа хөрөнгө, тэгээд өмнө нь та ногоо тарьж зарж байсан юм уу гэхээр дандаа нөгөө хувь иргэд хоорондоо арилжаад явчихсан учраас ямар нэгэн тийм санхүүгийн баримт байхгүй учраас банкан дээр энэ шалгуурыг давж чадахгүй байгаа тийм тохиолдол байгаа. Гэхдээ олголтын хувьд бол хангалттай явж байна гэж үзэж байгаа. Энэ чинь 20, 50  хувиар нь гараад явчихсан байгаа. Тэгэхээр дараа жилээс ингээд энэ жилийн ногооны үр дүнгээр ногоочид маань үйлдвэрүүд барих энэ малчдын “А” данс гэдэг шиг хувийн архиваа бүрдүүлж явуулахад ирэх жилийн зээлд хамрагдах буюу санхүүгийн нэг үзүүлэлт нь болж өгнө. Энэ жил шинээр эхэлж байгаа учраас алдаа оноо хаа хаанаа байна. Гэхдээ арилжааны банкнууд аль боломжоор нь шийдээд явж байгаа. 

Махан дээр түр очоод хүчгүйдээд байсан асуудал огт байхгүй. Тэр Эмээлтийн махны асуудал дээр 15 аж ахуйн нэгжийн тусгай зөвшөөрлийг цуцалсан. Нөгөө талдаа одоо хамгийн том асуудал бол өнөөдөр Монгол Улс үйлдвэрийн аргаар бэлтгэж байгаа мах бол 6-хан хувь байгаа. Засгийн газар ямар асуудлыг шийдсэн бэ гэхээр мах махан бүтээгдэхүүний техник зохицуулалтыг баталсан байгаа. Энэ бол өөрөө эрүүл ахуй, стандарт үйлдвэрлэл, хүн амын хүнсний аюулгүй байдлын хамгийн том нэгдсэн стандартыг өнгөрсөн Засгийн газрын хурлаар баталсан. Энэ бэлтгэл ажлыг бид нар 2023 оны 12 сарын 31 гэхэд хангана. 2023 оны 1 сарын 1-ээс эхлээд Монгол Улсад энэ журмыг нийтээр дагаж мөрдөнө. Бид нарын мах махан бүтээгдэхүүн, ялангуяа хүнсний аюулгүй байдалд бол маш том, урагшаа алхсан алхам болж байгаа гэж харж байгаа юм. 

Х.Болорчулуун: .ХГанибал гишүүн асуултаа асууя.

Х.Ганибал: Асуулт гэхээсээ илүү бас ажлын хэсэгт орж ажилласан. Тэгээд тодорхой мэдээллүүдийг өгье гэж бодож байна. Тэгээд энэ удаагийн Их Хурлын тогтоолын төсөлд тодорхой томоохон заалтууд орж ирж байгаа. Нэгдүгээр асуудал бол хүнсний хяналтыг бол ямар нэгэн тодорхой хугацаатай шалгалтаар тогтооно гэж байдаггүй. Дэлхий нийт хүнсний хяналтыг гарал үүсэл, мөрдөн мөшгөх тогтолцоо, тэгээд эцсийн бүтээгдэхүүн хүртэл хяналтаа тавьдаг, мөн одоо малын эрүүл мэндийн асуудал ч гэсэн яг энэ хяналтын тогтолцоогоор явах ёстой. Тэгэхээр энэ тогтолцоог зайлшгүй хийе гэсэн үүрэг даалгавар, чиглэл одоо Их Хуралд бас өгөхөөр энэ тогтоол өөрсдөө ингэж үүрэг даалгавар өгөгдөж байгаа гэдгийг бас хэлье. 

Тэгэхээр энэ дээр бид нар зайлшгүй томоохон өөрчлөлт хийхгүй бол ямар нэгэн хяналтыг мэргэжлийн хяналтад даатгачхаад, тэгээд өөрсдөө эцсийн бүтээгдэхүүнийхээ эрүүл ахуйн асуудлуудыг, тэр үндэсний аюулгүй байдлын асуудлуудыг  өнөөдөр бас ингээд болохгүй байгаа юмнууд гарч ирж байна. Үүнтэй уялдуулаад гарч байгаа тогтоолын төслийн заалт нь болохоороо экспорт, импортын тарифын зохицуулалт гээд ийм томоохон зохицуулалт орж ирж байгаа юм. Бид бүхэн одоо дотооддоо үйлдвэрлэж чадах бүтээгдэхүүний экспортын татварын хэмжээг тэглэх хүртэл арга хэмжээ авах, адилтгах бүтээгдэхүүний импортыг нэмэгдүүлэх ийм зохицуулалтуудыг бид нар бас зайлшгүй хийх шаардлагатай нь одоо нөхцөл байдалтай уялдаж гарч ирж байгаа. 

Саяхан Засгийн газар дулааны аргаар боловсруулсан махан бүтээгдэхүүнийг одоо экспортын дотооддоо хорьж байгаа энэ асуудал нь өнөөдрийн бид нарын одоо гаргаж ирж байгаа энэ асуудлын эсрэг үйлдэл болж гарч ирж байгаа. Тэгэхээр үүнийг зогсоох ёстой. Засгийн газар дуртай үедээ экспортынхоо татварыг нэмдэг, хаадаг энэ асуудлуудыг бол бид нар бас хуулиар зохицуулж өгөхгүй бол цаашид үйлдвэрлэгч нар маань түүхий эд бүтээгдэхүүн үйлдвэрлэдэг үйлдвэрүүд маань энд гаргасан огцом шийдвэрээс болж дампуурах, үнэ унах, бүтээгдэхүүний шууд утгаар нь хэлбэл малчдын орлого багасах ийм асуудлууд гарч байгаа учраас үүнийг бас зохицуулъя гээд энэ заалтыг бас оруулж ирж байгаа. Тэгэхээр бид нар бол урт хугацааны хүнсний үйлдвэрлэл бол эрүүл байхын тулд бол мөрдөн мөшгөх тогтолцоо сайтай, урт хугацааны тарифын зохицуулалтуудыг хийж ингэж одоо үйлдвэрлэлүүдээ хөгжүүлэх баримжаатай ийм тогтоолын төслүүд явж байгаад бас талархалтай хандаж байгаа. 

Х.Болорчулуун: Санал хэллээ. Туваан гишүүн асуулт асууя. 

Ц.Туваан: Мэдээж маш чухал асуудал нэлээн шахуу явж байгаа. Тэгээд энэ хүнсний хангамж, аюулгүй байдалтай холбоотой асуудлаар Их Хурлын гишүүдээс бүрдсэн ажлын хэсэг, Их Хурлын даргын захирамжаар батлагдсан. Үүнийг дагаад энэ Байнгын хорооны даргын тогтоол шийдвэрээр дэд ажлын хэсэг ажилласан. Тэгээд би бас энд дэд ажлын хэсгийнхэн, бас энэ амралтгүй нэлээн оройн цагаар суугаад энэ дээр Монгол Улсын Ерөнхийлөгчийн Тамгын газар, зөвлөхүүд нь Буяннэмэх, зөвлөх Даваабаяр нар ороод, дээрээс нь Хүнс, хөдөө аж ахуй хөнгөн үйлдвэрийн яам яг энэ бодлогын газруудаараа орж ажилласан. Их үр дүнтэй ажилласан байгаа. Энд нь бас талархал илэрхийлье. Нэлээн санаа зовоож байгаа асуудлууд энэ дотор байгаа. Энэ өөрөө маш том асуудал учраас ийм богино хугацаанд хэлэлцээд шийдвэр гаргаад  орхино гэхэд бол бас хүнд. Тэгэхээр энэ дээр зайлшгүй үүнийг цааш нь авч явах эзэн одоо хэрэгтэй байгаа. Энэ өөрөө хүнсний хангамж, хүнсний аюулгүй байдал гээд бас дараагийн асуудал байгаа. Тэгэхээр хангамж тал руу нь бол нэлээн асуудлууд явсан. Аюулгүй байдалтай холбоотой асуудлыг нь бас Мэндсайхан сайд ярьж байна. Энэ нэгдсэн ийм лабораторийн байдлаар шийдье гээд. Тэгэхээр энэ дээр би энэ цаас маш олон заалт байгаа учраас харж чадсангүй. Энэ нэгдсэн лаборатори руу чиглэсэн хөрөнгө оруулалт чинь би зөв харсан бол 2.5 тэрбум гээд тавьчихсан байгаа. Энэ чинь хангалттай юу, үүнийг нэмэхгүй байсан уу? Энэ чухал юман дээрээ ингээд нэгтгээд нэгдсэн лавлагаа лаборатори маягийн юм ярьж байгаа юман дээр энэ хөрөнгө мөнгө чинь одоо ингээд хангалттай байгаа юу гэдэг нэг асуудал байгаа юм. 

Хоёрдугаарт, энэ дээр Сангийн яам, Эдийн засгийн хөгжлийн яам энэ тэрийг бол би жаахан шүүмжилсэн. Тэр нь юу вэ гэхээр, Сангийн яам арга ч үгүй байх. Улсын төсвийн тодотгол хоёр удаа явчихсан. Ингээд мөнгө гаргана гэхээр Засгийн газрын баталгаа гаргана гэхээр юм тулчхаад байгаа юм. Эдийн засгийн хөгжлийн яам саяхан 2023 оны хөгжлийн төлөвлөгөөгөө батлуулчихсан. Тэгэхээр үүнээс тусдаа энэ хөрөнгө оруулалтын асуудлуудыг нь шийдэхгүй бол энэ хоосон цаас болоод үлдэнэ гэж хэлээд байгаа юм. Тэгэхээр энэ дээр тавьсан хөрөнгүүд дээрээ одоо ялангуяа манай салбарын яам, Засгийн газар, Ерөнхийлөгчийн Тамгын газар нэлээн хойноос нь хөөцөлдөж ингэж шахаж явахгүй бол эх үүсвэр талдаа нэлээн дутагдалтай харагдаад байгаа юм. Боломж бол байгаа. Би тэгээд энэ дээр Монгол банкийг ажлын хэсэг, дэд ажлын хэсгүүд дээр орж ирээгүйд нь бас гайхаад байгаа юм. Монгол банканд хамаагүй асуудал юм уу, эсхүл энэ ингээд орхигдчихов уу? 

Дээрээс нь энэ Хөгжлийн банкны эх үүсвэр, гаднын зээл тусламж гээд орж ирэх 1.7 гэдэг дотроо дараагийн төсвийн жилүүд дээр явах юмнууд байгаа байх. Яг одоо бол энэ эх үүсвэр талд нь бүгдээрээ тал талаасаа авчирч энэ жилээс эхлэхгүй бол хоосон цаас болоод үлдэх вий гэж ингэж санаа зовж байгаа юм. 

Хоёрдугаар нэг асуудал бол хөдөө аж ахуйн хүнсний хангамжийг бодитойгоор үр дүнд хүргэх хөшүүрэг нь энэ татаас буюу урамшууллын бодлого шүү. Тэгээд урамшууллын бодлогоо бид сүүлийн үед Хөдөө аж ахуйн сайдын багц дээр 66 тэрбум төгрөг тавиад л тэр рүүгээ бүгдийг нь чихдэг болчихсон. Сүүний урамшуулал гээд шинэ урамшуулал гараад ирэхээр тэр рүү чихчихнэ. Одоо хүнсний ногооны урамшуулал гэхээр хааш нь чихэх гэж байгаа бол? Тийшээ чихчих магадлалтай. Тэгэхээр дээрээс нь энэ 10 их наядын хүүгийн татаасыг бас энэ рүү чихээд яваад байгаа юм. Тэгэхээр энэ урамшууллын бодлого дээр Засгийн газраас ямар бодлого баримталж цаашдаа ажиллах вэ гэдэг дээр нэг асуудал. 

Х.Болорчулуун: Мэндсайхан сайд хариулах уу.

З.Мэндсайхан: Туваан гишүүний асуултад хариулъя. 
Тэгэхээр энэ улсын лабораторийн 2.5 тэрбумыг яах вэ, улсын төсвөөс санхүүжүүлэх дүн гээд явчихсан байгаа. Мал эмнэлгийн орон нутаг дахь лабораториудыг чадавхжуулах чиглэлээр 12 тэрбум төгрөгийн хөрөнгө оруулалтыг тавьсан байгаа. Зарим юман дээр бид нар нөгөө улсын төсвийн бус юмнууд бас байгаа. Энэ дээр бид нар олон улсын зээл тусламж, одоо нөгөө хөдөө аж ахуйн салбарт шаардлагатай байгаа 1.7 их наядын санхүүжилтийн хүрээнд энэ лабораторийн асуудлуудыг цэгцлээд явах боломж нь гарна гэж харж байгаа. Энэ дээр бол Сангийн яамтайгаа ярилцаж байгаа. Урамшууллын хувьд хөдөө аж ахуйн урамшуулал дээр нэг юмыг тодорхой болгочихмоор байгаа юм. Гэхдээ Төсвийн тухай хуулиар бол жишээлбэл урсгал дээр сүүний урамшуулал ч гэдэг юм уу, хүнсний урамшуулал гэж тавих боломжгүй л дээ. Нөгөө урсгал зардал дотроо хөдөө аж ахуйн салбарт өгч байгаа дэмжлэг, татаас гэдэг утгаараа нэг дүнгээр суугаад явчхаж байгаа юм. 

Миний өөрийн бодож байгаа бодлоор хүнсний бүтээгдэхүүний татаас нь одоо жилд тэд байна, тэгээд малын гаралтай түүхий эдийнх, үр тарианыхаа ийм байна ч гэдэг юм уу ингээд тусад нь салгаад гаргавал болно. Гэхдээ Төсвийн тухай хуулиараа бид нар салбарын сайдын багцад хөдөө аж ахуйн татаас гэдгээрээ сууна. Тэр бол одоо салгаж суулгах боломж байхгүй л дээ. Тэгэхээр Их Хурлын ирэх оны төсөв хэлэлцэх үед Их Хурлын гишүүд маань энэ дүнгээр нь бид нар тооцооллоо гаргаад өгнө, тэр хэмжээгээр нь нийт дүнгээр нь тусгаад явчих боломж нь бол байгаа. Хөтөлбөрийн хүрээнд ингээд салгаад суулгачихаар Төсвийн хууль дээр очоод л нэгтгэчихнэ. Энэ дээр Сангийн яам тийм нэг тодруулга өгчхөөч. 

Х.Болорчулуун: 1 номер Санжаадорж.

М.Санжаадорж: Гишүүний асуултад хариулъя. 
Тэгэхлээр урамшууллын асуудлыг бид нар бөөн дүнгээр нь баталж байгаа. Гол зорилго нь энэ дээр ямар зүйл байсан бэ гэхээр урамшуулал дээр нэгдүгээрт, бид нар төсөвтөө, ер нь бүхэлд нь бол үр дүнд чиглэсэн ийм төсөвлөлтийг хийе гэж хэлээд байгаа юм. Өөрөөр хэлбэл хүнсний бүтээгдэхүүн болон бусад бүтээгдэхүүний  ямар тохиолдолд татаас өгөх вэ гэдэг нэг зарчмаа бол гаргаж ирэх, үүнийгээ жил болгоны төсөв дээр үр дүнг нь тооцож авах, тодорхой хэмжээнд 50 хувийг дотоодын хэрэгцээгээ хангаж чадахгүй байгаа дээр жишээ авч хэлэхэд бол одоо ингээд урамшуулал өглөө гэж шийдвэл энэ нь 55 хувь ирэх жил хүрсэн байх ёстой. 55 хүрсэн тохиолдолд энэ бүтээгдэхүүн дээр цаашдаа татаас өгөхгүй байна ч гэдэг юм уу. эсвэл сүүлийн 3 жилийн дунджаар үнэ тариф ингэж өслөө, яг энэ бүтээгдэхүүн дээр, ингэсэн тохиолдолд, энэ бүтээгдэхүүн дээр бид нар хэрэглэгч дээр очиж байгаа тарифын дарамтыг бууруулахын тулд татаас өгнө. Үнэ тариф 2 жил ингээд тогтворжсон тохиолдолд одоо цаашдаа өгөхгүй ч гэдэг юм уу, ийм бодлогын асуудлыг оруулж ирье гэж л үзээд байгаа юм. 

Ер нь урамшууллын асуудал бол сүүлийн 10-аад жилд өгсөн мөнгөний тоо бол маш өндөр тоо болсон. Тэгэхдээ энэ маань өөрөө нөгөө байнгын шинжтэй өгдөг ийм татаас болоод явчихаар энэ салбар маань эдийн засагжих, цаашдаа бие даах асуудал маань бол байхгүй болчхоод байгаа юм. Тэгэхлээр яг тодорхой хэмжээнд бид нар зорилго тавиад тэр зорилгодоо хүрсэн тохиолдолд дараагийн шаардлагатай бүтээгдэхүүнүүд нь орж ирж байдаг ийм зүйл рүү оруулах нь зүйтэй гэж үзээд бөөн дүнгээр нь татаасыг тавьчихсан байгаа. Ер нь эдийн засгийн ангиллаар нь тусгайлаад улаан буудай, арьс шир тэд, хүнсний бүтээгдэхүүн тэд гээд тавьж болно. Тэгэхдээ энэ маань өөрөө нөгөө маневр хийхэд боломж нь жаахан ингээд хатуу хязгаарлагдмал болчхоод байна л гэж үзсэн юм.

Түрүүн Туваан гишүүн ярьсан тэр 2022 оны төсвийн хувьд бол Төсвийн тухай хууль маань өөрөө бол төсвийн харилцааг зохицуулдаг. Төсвийн тухай хуулийн 34 дүгээр зүйлээр төсвийн тодотголын асуудлыг зохицуулсан байдаг. Төсвийн тодотгол дээр бол ямар тохиолдолд тодотгол хийх вэ гэдгийг зааж өгсөн байгаа. Тэгээд тэр нөхцөл байдал бол үүсээгүй тохиолдолд бол бид нар тодотгол хийх боломжгүй гэдэг ийм л зүйл байгаа юм. 

Х.Болорчулуун: Баярлалаа. Туваан гишүүн тодруулж асууя.

Ц.Туваан:  Одоо нийт дүнгээр нь урамшууллаа хэлэхгүй яваад байгаа юм. Тэгээд нэг уут урамшуулал гэсэн, уут руу ингээд л урамшууллын төрөл нь нэмэгдээд байдаг тэр лүү чихээд байхаар чинь энэ чинь бүлтэрнэ ээ. Ноосны урамшуулал олгоогүй яваад байгаа. Хөдөөний хүмүүс бүх материалаа бүрдүүлээд өгчихсөн ноосны урамшууллаа хүлээгээд суугаад байдаг орохгүй байна. Арьс ширний урамшуулал хэрвээ олгохгүй байсан бол үүнийгээ бүр зогсоох арга хэмжээ авах байсан юм. Одоо ингээд бичилт явчхаад байгаа. Тэгээд энэ чинь төр бас нэг явж байгаа хууль тогтоомжийнхоо хүрээнд шийдэж явахгүй, ингээд хулхидах маягаар явж болохгүй гэсэн ийм санааг хэлээд байгаа юм. 

Хоёрдугаарт, энэ хүнсний хангамж, аюулгүй байдалтай холбоотой төлөвлөгөөн дээр би яагаад энэ асуудлыг яриад байна гэхээр энэ жилийн хүнсний ногооны урамшууллаа хаанаас өгөх юм бэ? Дахиад л нөгөө 66 руугаа чихэх үү? Тэгэхээр энэ дээр гаргалгаагаа юу гэж харж байгаа юм бэ гэж холбогдуулж, уялдуулж асуугаад байгаа юм. Тэгээд дээр нь энэ салбар чинь өөрөө татаас дээр явдаг. Ингэж байж үр дүн нь өсдөг. Жишээ нь сүү. 

Х.Болорчулуун: Тэр Сангийн яам, Эдийн засгийн хөгжлийн яам, Наранцогт дарга, Ганбат дарга тэд нарыг дууд. Энэ хүнсний хангамж, аюулгүй байдалтай холбоотой тогтоолын төсөл хэлэлцэж байхад байх ёстой.

Санжаадорж хариулъя.

М.Санжаадорж:  Наранцогт дарга, Ганбат дарга хоёр Засгийн хурал руу дуудагдаад орчихсон байгаа. Одоо ороод ирнэ. Хөгжлийн төлөвлөгөөнд энэ асуудлууд орчихсон юм байна билээ. Нөгөө талдаа Их Хурлын тогтоол гэдэг бол өөрөө заавал одоо хуультай ижил түвшинд хэрэгжүүлэх ёстой зүйл. Тэгэхлээр энэ тогтоол батлагдсанаар хавсралт дээр нь 2022 онд ямар санхүүжилт тавьсан байна, 2023 онд нь ямар санхүүжилт тавьсан байна, түүнийг Сангийн яамны хувьд маш ажил хэрэгчээр тогтоолыг хэрэгжүүлэхийн төлөө бүх зүйлээ зориулаад ажиллана. Тэгэхлээр хавсралтаараа ингээд батлагдсаны дараа ямар нэгэн тийм айхтар хүнд зүйл бол гарахгүй болов уу гэж бодож байна. Сангийн яамны хувьд гол асуудал бол төсвийн хүрээний мэдэгдэл буюу ирэх 3 жилийн төсвийн прогнозыг Улсын Их Хурлаар баталсан байгаа. Энэ хүрээндээ байгаа алдагдалдаа яаж нийцүүлэх вэ? Тэгээд төсвийн нөөц боломждоо яаж одоо тааруулах вэ? Нөгөө талдаа бид нар өрийн энэ том асуудалтай тулгарч байгаа. 

Х.Болорчулуун: Энэ микрофондоо хэл дээ. Нэмж асуултаа. Микрофонд хэл. Тэр хүнсний тухай Туваан гишүүн. 

Ц.Туваан: Би бас дахин дахин яриад байгаа юм юу гэхлээр Байнгын хороо яг энэ асуудал дээр шийдвэр гаргаад Засгийн газарт чиглэл өгөх Байнгын хорооны тогтоол явчихсан. Үүний дагуу Засгийн газар хуралдаад шийдвэрээ гаргачихсан, бүр мөнгөн дүнтэйг нь гаргачихсан. Тэгээд одоо 2 яамны хамтарсан журам явж байгаа юм шиг байна. Үүнийгээ хурдлаарай нэгдүгээрт хэзээ гарах юм.

Хоёрдугаарт, одоо ингээд батлагдана 100 мянган тонн хүнсний ногоонд гээд бодъё. Тэгэхээр энэ урамшууллыг хаанаас гаргах вэ л гэж асуугаад байгаа юм. Юу гэж төсөөлж байна? Ямар боломж харагдаж байгаа юм? Тэгэхээр би үүнийгээ энэ төлөвлөгөөтэйгөө, хавсралттайгаа уяад өгчихгүй юм уу гэсэн ийм л асуулт асуугаад байгаа юм. 

Х.Болорчулуун: 1 номер. Санжаадорж.

М.Санжаадорж: Гишүүний асуултад хариулъя. 
Тэгэхлээр яг төлөвлөгөөн дээр бол хүнсний ногооны урамшуулал гэдэг яг тусгайлсан заалт бол орж ирээгүй байгаа. Тэгэхдээ хууль бол байгаа. Хүнсний тухай хууль байгаа. Дээрээс нь Засгийн газрын тогтоол гарсан байгаа. Ингэхлээр бид нар энэ хууль, журам дээр энэ жилийн хувьд ингээд ажиллаад ирэх нь улс бол одоо энэ хүнсний ногооны урамшууллыг бол өгч эхэлнэ. Тэгэхтэй холбоотойгоор шинээр төсвийг нь тусгаад явна. 

Х.Болорчулуун: Энэ урамшууллыг энэ намраас өгнө гээд зарлачихсан шүү дээ. 

Хүнс, хөдөө аж ахуйн яам хариул даа. Мэндсайхан сайд.

З.Мэндсайхан: Энэ жил өгнө. Өгөхдөө одоо энэ чинь ингэнэ шүү дээ. 10 сарын 1 гэхэд бид нар хүнс ногоогоо хураагаад байгаа юм. Үйлдвэрүүддээ өгнө, баримтаа бүрдүүлнэ. 12 сарын 31-ээр тасалбар болгоод 1 сарын 1-ээс төсөв батлагдчихна. Тэгээд олгогдоол явчихна шүү дээ. Урьд урамшуулал ч гэсэн тэгж явдаг шүү дээ. Түүгээрээ л явж байна. 

Х.Болорчулуун: Энэ жилийн ургацаас өгөхгүй юм шиг ойлголт өгчихлөө л дөө. Энэ жилийн ургацаас өгнө. 1 сарын 1-ээс хэрэгжинэ. Мөнхцэцэг гишүүн асуулт асууя. 

Г.Мөнхцэцэг: Энэ хүнсний аюулгүй байдал өнөөдрийн энэ амьдрал дээр, амь насан дээр тулчихсан аюул болоод байгаа нь бол гашуун үнэн. Тэгээд Монгол Улсын  Ерөнхийлөгчөөс  гаргасан санал санаачилга, ялангуяа энэ хүнсний аюулгүй байдалтай холбоотой гарч байгаа хууль тогтоомж, дүрэм журам, дээр нь ажлын хэсгийн энэ үйл ажиллагаануудыг дэмжээд ингээд явж байгаа. Тэгээд мэдээж хүнс эрүүл байж,  хүн эрүүл байна. Ялангуяа Монгол түмний хувьд мал маань өөрөө эрүүл байж, энэ Монгол эрүүл байна. Тэгэхээр малаа эрүүлжүүлэх тал дээр нэлээн анхаарч ажиллавал энэ хүнсний аюулгүй байдлын үйл ажиллагааны нэгээхэн хэсгээ гэж ингэж ойлгож байгаа. Тэгэхээр бид нар энэ жил ингээд вакцин тойроод баахан хэрүүл болдог л доо. Гаднаас авч байгаа вакцины чанар чансаа , үүний худалдаа гээд баахан хэрүүл болдог. Тэгэхээр бид нар энэ дотооддоо үйлдвэрлэх вакцины талаар ямар арга хэмжээ хэрэгжүүлэхээр энэ төлөвлөөн дотор туссан байгаа юм бэ? 

Биокомбинатын засвар шинэчлэлтийн асуудал хаана орхигдоод, ямар хэмжээнд явж байгаа вэ гэдгийг нэг асуугаадахъя. Ер нь манай биокомбинат ер нь хэдий хэмжээний вакциныг үйлдвэрлэдэг билээ. Энэ нь гараад эргэлтэд ороод явахаараа ямар үр дүн өгдөг билээ. Энэ дээр манай Хүнс, хөдөө аж ахуйн яамныхан, ялангуяа хүнсний аюулгүй байдалтай холбоотойгоор ямар арга хэмжээ авч хэрэгжүүлэх гэж байгаа юм бэ гэдэг нэг ийм асуулт байна. 

Хоёрдугаарт, сая гишүүд яриад байна. Энэ мах, ноос, арьсны урамшууллыг яриад байна л даа. Тэгэхээр сая сайд бол яах вэ, хүнсний ногоон дээр бол өгнө гэж байгаа юм байна. Тэгэхээр одоо хөдөө яваад очихоор малчид маань үүнийг ярьдаг. Бид нар бас материал юмнуудаа бүрдүүлээд ингээд өгчихсөн байгаа. Тэгээд ирэхээр энэ урамшуулал олгогддоггүй ээ, урамшуулал олгох тал дээр ямар арга хэмжээ авч хэрэгжүүлэх гэж байгаа юм бэ гээд ингээд асуугаад байдаг. Сангийн яам хариулахдаа ингээд бөөнд нь төвлөрүүлж байгаад төсөв дээрээс хуваарилалт хийнэ гэж байна. Ер нь бид нарт хамгийн гол нь урамшуулал дагаад үр дүн чухал ач холбогдолтой мэдээж ойлгомжтой. Тэгэхээр энэ ноос, арьсны урамшууллыг одоо ямар хэлбэрээр олгох юм бэ? Энэ дээр хариулт өгөөдхөөч.

Дээр нь хүнсний ногоо, үр тариатай холбоотойгоор ялангуяа бүсчилсэн арга хэмжээ авч хэрэгжүүлнэ гээд манайхан яриад байсан. Хөдөө аж ахуйн яамныхан энэ маань. Одоо хэр үр дүнд хүрч байгаа вэ? Ялангуяа манай говийн нөхцөлд томоохон шиг ийм фермүүдийг байгуулаад ажиллуулахаасаа илүүтэйгээр энэ хүлэмжийн аж ахуйг маш их сонирхож байна. Энэ өөрөө говийн нөхцөлд үр дүнд хүрч байна. Тэгэхээр энэ хүлэмжийнхээ аж ахуйг нэмэх тал дээр цаашдаа ямар арга хэмжээ авч хэрэгжүүлэх юм бэ? Үүнийгээ нэмэгдүүлэх бололцоо байна уу, үгүй юу. Ингээд ийм З зүйлийн асуултыг тавиад хариулт аваадахъя. 

Х.Болорчулуун: Энэ хүнсний хангамж, аюулгүй байдалтай холбоотой л асуултад хариулт байгаа. Түүнээс тэр арьс шир, ноос ноолуурын урамшуулал бол энэ хэлэлцэх асуудалд байхгүй байгаа юм. Мэндсайхан сайд.

З.Мэндсайхан:  Мөнхцэцэг гишүүний асуултад  хариулъя. 
Тэгэхээр малын эрүүл мэндийн асуудалтай холбоотойгоор Байнгын хорооны тогтоол гарсан байгаа. Одоо Засгийн газарт чиглэл өгсөн. 5 жилийн хугацаанд бид нар үе шаттай 2 удаагаа нутгийн малыг дархлаажуулах чиглэлээр энэ тогтоолын ерөнхий үзэл санаа бол энэ хөтөлбөрт бүрэн туссан байгаа. Бид нар 5 жилийн дотор гоц халдварт өвчний вакцинаар жилд хоёр удаа буюу нийт мал сүргээ дархлаажуулах ажлыг хийхэд бид нар 5 жилийн дотор малаа бүрэн эрүүл болгоно гэдэг энэ хөтөлбөрийн хүрээнд тусгасан байгаа. 

Био комбинатын хувьд одоо 6 төрлийн 20 гаруй орчим вакцин хийдэг. Гэхдээ бид нарын гол асуудал бол одоо гоц халдварт өвчин буюу шүлхий өвчний вакцины асуудал хөндөгдөж байгаа. Би Унгарын талтай 2 улсын Засгийн газрын хооронд хөнгөлөлттэй зээлийн хэлэлцээрээр баталсан 57 сая долларын зээлийн асуудал байгаа. Харамсалтай нь одоо Унгарын талын гүйцэтгэгч компани энэ тендерийг гүйцэтгэх боломжгүй. Одоо энэ ковидын нөхцөл байдал болон үнэ ханшийн өсөлтөөс болоод энэ төсвөөр хийх боломжгүй гэдэг мэдэгдлээ ирүүлсэн. Ингээд Унгарын талтай яриад энэ төслийг цуцлах саналаа Унгарын талаас ирүүлсэн. 
Тэгэхээр нэгэнт 2 улсын хооронд авсан энэ хөнгөлөлттэй зээлийг дахин энэ вакцины чиглэлд ашиглах уу, харин хөдөө аж ахуйн өөр чиглэлээр ашиглах уу гэдэг дээр Унгарын талтай санал солилцоод явж байгаа. Биогийн шинэчлэлийн асуудлыг яаралтай хийнэ ээ. Энэ хөтөлбөрийн хүрээнд бид нар гаднын зээл, тусламжийн хүрээнд хийнэ. Ер нь вакцинтай холбоотой чанаргүй байна гэдэг асуудал огт байхгүй. Мал амьтны эрүүл мэндийн тухай хуулиар хуульчлаад өгчихсөн. Үйлдвэрлэгчээс нь авч байгаа Оросын Холбооны Улсын төрийн өмчит үйлдвэрээс шууд гэрээгээр хуулийн дагуу. Энэ үйлдвэрээс яагаад авч байна вэ гэхээр Дэлхийн мал амьтны эрүүл мэндийн хяналт байгууллагын дэргэдэх лабораториор бүрэн баталгаажсан вакциныг бид авч хэрэглэж байгаа. 

Хүлэмжийн аж ахуйн чиглэлээр хөтөлбөрт тодорхой нарийн тусгачихсан байгаа. Бид нарын хэрэгцээ бол өвлийн хүлэмж 50 га-д хүлэмжийг бий болгоход дотоодын хэрэгцээгээ хангачих боломж нь бүрдэнэ гэж харж байгаа. Үүнийг Сангийн яамтай яриад зээлийн батлан даалтын сангаар эх үүсвэрийг нь Засгийн газрын баталгаа боломжгүй учраас зээлийн батлан даалтын сангаар баталгаа гаргаж явуулъя гэж байгаа. Тэгэхдээ зээлийн батлан даалтын санд баталгаа гаргах хэмжээнд дүрэмд өөрчлөлт оруулах замаар энэ асуудлыг шийдвэрлээд хэрэгжилтийг нь хангаж ажиллая. Энэ жилдээ 5 га-г бий болгоё гэсэн ийм төлөвлөгөөтэй байна. Нөгөө талдаа Засгийн газар хүлэмжийн аж ахуй эрхлэгчдэд зориулаад энэ жил тодорхой хэмжээний 3 хувийн хүүтэй эх үүсвэрийг гаргаж байгаа юм. 

Х.Болорчулуун: Саранчимэг гишүүн асуулт асууя. 

Б.Саранчимэг: Баярлалаа. 
Тэгэхээр Монгол Улсын  Ерөнхийлөгчийн энэ санаачилсан хүнсний хангамж, аюулгүй байдал үндэсний хөдөлгөөнийг өрнүүлж байгаатай холбоотойгоор хүнсний хангамж, аюулгүй байдлыг хангах талаар авах арга хэмжээний тухай Улсын Их Хурлын тогтоолын төслийг бид нар хэлэлцэж байгаа. Тэгэхээр энэ хүнсний хангамж, аюулгүй байдлын асуудал гэдэг бол монгол хүний зөв амьдрах бүр цаашилбал улс орны аюулгүй байдалтай салшгүй холбоотой учраас энэ маш зөв зүйтэй санаачилга гэж дэмжиж байгаа. 

Хэлэлцэж байгаатай асуудалтай холбогдуулаад асуулт болоод санал байна. Саналаа хамгийн түрүүнд хэлье. Тэгэхээр тогтоолын төсөлтэй холбоотой миний гаргаж байгаа санал бол бас миний асуулттай холбогдож байгаа. Нөгөө талаар энэ хүнсний хангамж, аюулгүй байдлын үүссэн нөхцөл байдлаас үүдэн  тогтоолын төслийн 3.1-д хүнс, хөдөө аж ахуй, хөнгөн үйлдвэрийн салбарын эрх зүйн орчныг сайжруулах үүднээс шаардлагатай хуулийн төслүүдийг өргөн мэдүүлэх чиглэлийг Засгийн газартаа даалгасан байгаа. Тэгэхээр бид нар өнөөдөр хууль эрх зүйн орчныг сайжруулахаасаа гадна одоо мөрдөж байгаа хуулиудаа хэрэгжүүлэхгүй байгаа үүднээс энэ хүнсний аюулгүй байдал бас нэлээн тулгамдсан асуудал болоод байгаа. 
Тэгэхээр Улсын Их Хурлын даргаар болон Байнгын хорооны тогтоолоор ажлын хэсэг байгуулж, хяналт дүгнэлт гаргадаг, энэ дээр хангалтгүй дутуу гэсэн ийм дүгнэлтүүд гардаг. Тийм учраас бид нар цаашдаа хэрэгжиж байгаа, одоо мөрдөгдөж байгаа хуулиа хэрэгжүүлэх үүднээс 3.1-ийн “А”-гийн өргөн мэдүүлэх гэсний дараа хүчин төгөлдөр мөрдөгдөж байгаа хуулиудын хэрэгжилтийг хангаж ажиллах гэсэн ийм нэмэлт санал оруулах санал гаргаж байгаа юм. 

Дараагийн санал бол энэ тогтоолын төсөлд хүнсний хангамж, аюулгүй байдлыг хангах энэ цогц бодлого арга хэмжээнүүдийг хэрэгжүүлэхэд усны асуудлыг зайлшгүй тусгах шаардлагатай гэж үзэж байна. Тэгэхээр энэ байгаль цаг агаар, уур амьсгалын өөрчлөлт,  газрын доройтол цөлжилт гээд энэ асуудалтай холбогдоод энэ газар тариалан, мал аж ахуйд ашиглах усыг бид нар зайлшгүй анхааралдаа авч цаашдаа энэ тогтоолынхоо төсөлд оруулах үүднээс усан сан буюу ус хуримтлуулах хөв цөөрөм байгуулах шаардлагатай байгаа учраас тогтоолын төслийн 3.3-т нэмж тусгах саналтай байгаа юм. Тэгэхээр энэ төслийн 3.3-т шинэчлэхэд гэдгийг одоо шинэчлэх гэж өөрчилнө. Үүний дараа усан сан бүхий ус хуримтлуулах, хөв цөөрөм байгуулахад гэж нэмж тусгах ийм саналтай байгаа юм. Байнгын хорооны дарга аа. Тэгэхээр энэ санал, асуулт чинь хамтдаа явж байгаа учраас саналаа хэлчихье. 

Дараагийн зүйл бол асуулт байгаа. Тэгэхээр бид 4 сард гол нэр төрлийн зарим бараа бүтээгдэхүүний үнийн өсөлт хомсдолоос сэргийлэх, сөрөг нөлөөллийг бууруулах тухай хууль баталсан. Тэгэхээр энэ хууль хэрэгжээд 2 сар болж байгаа. Тэгээд хуулийн хэрэгжилтийн бодит үр дүн гарч байна уу, мах, хүнсний бүтээгдэхүүний үнэ үнэ буурах хандлага байна уу? Хангамж ямар байдалтай байгаа вэ гэсэн ийм асуулт байна. 

Нөгөө талаар аливаа үнийн хомсдол, үнийн өсөлт чинь ингээд буруу замаар мөнгө олох зорилготой зарим хүмүүсийн идэш болоод хуурамч, баталгаагүй бүтээгдэхүүн гарах байдал үүсэж байгаа энэ цаг үед бид нар бас хамгийн гол нь үнэ нэмсэн бол бууруулна гэж. Одоо цаашдаа энэ үнэ нэмчхээд ерөөсөө буурсан тохиолдол байхгүй. Тэгэхээр 4 сард баталсан энэ хууль үндэсний үйлдвэрлэл, худалдаа эрхлэгчид маш олон төрлийн дэмжлэг туслалцаа үзүүлэх арга хэмжээнүүдийг тусгасан. Тэгэхээр энэ хууль бол он дуустал хэрэгжинэ. Тэгэхээр маш богино хугацаанд энэ тодорхой арга хэмжээнүүдийг хэрэгжүүлж, үр дүнд хүрэх ёстой хууль. Тэгэхээр энэ үед үнэ буурахгүй, хүнсний хангамж сайжрахгүй байгаа дээр хуулийн хэрэгжилт түүнд тавих хяналт муу байна гэсэн үг үү? Энэ тал дээр бас нэг тайлбар тавиач ээ. Энэ тал дээр одоо яам яаж анхаарч ажиллаж байгаа вэ? 

Х.Болорчулуун: Саранчимэг гишүүний асуултад хариулъя. Мэндсайхан сайд 2 номер.

З.Мэндсайхан: Саранчимэг гишүүний асуултад хариулъя. 
Тэр гол нэрийн хүнсний бүтээгдэхүүний үнийн өсөлттэй холбоотойгоор Засгийн газар хууль өргөн барьж Их Хурлаар батлуулсан. Энэ хуулийн хэрэгжилтийн хүрээнд мах, гурилын үнийг тогтвортой байлгах, хангамжийг нэмэгдүүлэх чиглэлээр Засгийн газраас 230 тэрбум төгрөгийн эх үүсвэрийг шийдвэрлэхээр зээлийн хүүгийн татаас 10.6 хувийг одоо аж ахуйн нэгжүүдэд энэ чиглэлийн мах бэлтгэлийн болон гурилын үйлдвэрлэгчдэд олгохоор шийдвэрлэсэн байгаа. Энэ зээлийн хэрэгжилтийг Монгол банктай хамтраад эх үүсвэр бүрдүүлэх чиглэлтэй ажиллаж байна. Одоо ингээд манай үндэсний үйлдвэрүүд гурил үйлдвэрлэгч нар болон дотоодын мах экспо бэлтгэгч аж ахуйн нэгжүүдийн зээл олгогдоод явна. 230 тэрбум төгрөгийн эх үүсвэртэй. Стратегийн хүнсний бүтээгдэхүүний нөөцийн хувьд бол Зам, тээврийн яамтай хамтраад энэ импортын хамааралтай бүтээгдэхүүний тээврийн асуудлыг ямар нэгэн сааталгүйгээр явуулж байгаа. 

Монгол Улсаар орж ирж байгаа нийт тээврийн 25 хувь нь хүнсний төрлийн бүтээгдэхүүн орж ирж байгаа. Өнөөдрийн байдлаар гол нэрийн бүтээгдэхүүний хангамжийн мэдээ бол өнгөрсөн 5 дахь өдрийн байдлаар хүнсний ногооноос бусад бүтээгдэхүүн 45-аас дээш хоногийн нөөцтэй байна. Энэ бол хэвийн буюу стратегийн нөөцийн хувьд хангалттай нөөц байна гэж үзэж байгаа. Хүнсний ногооны хувьд бүтээгдэхүүнийхээ өөрийнх нь удаан хадгалах шинж чанартай холбоотойгоор 10 хоногийн нөөцтэй явж байгаа. Энэ дээр сая бас Эрээнтэй холбоотой ковидын асуудал гарсан. Энэ дээр Зам, тээврийн яам, Гадаад хэргийн яамтай хамтраад энэ асуудлууд маань жигдрээд явж байгаа. Нэг өдрийн тээврийн тасалдал үүссэн. Бусдаар бол одоо хүндрэл хүнсний салбар дээр бол байхгүй. Бидний зорилго бол үнэ хямд буулгах ч юм уу, энэ чиглэл дээр биш нөөцийг нэмэгдүүлэх замаар үнийг тогтвортой барих чиглэлийг л барьж байгаа. Түүнээс биш үнийг ямар нэгэн татаасын хэлбэрээр буулгах ч юм уу, ийм боломж байхгүй гэдгийг бас хэлье. 

Тэр салбарын одоо мөрдөгдөж байгаа хуулиудыг шинэчлэх чиглэл дээр явъя гэдэг дээр бол бас таны саналыг дэмжиж байна.

Х.Болорчулуун: Мэндсайхан сайд, Засгийн газрын тогтоол гарсан гэж байна. Гол нэр төрлийн хүнсний хангамжийн үнийг тогтвортой байлгах гээд. Ер нь тэгээд зах зээлийн нийгэм юмны үнэ өсөж байна. Одоо яг үнэндээ хатуу барьж чадахгүй шүү дээ. Одоо улаан буудай гэхэд манайх 660-аар гээд 600-гаар үндсэндээ дотоодын улаан буудайгаа өнгөрсөн намар авсан. Оросын Холбооны Улсаас гэхэд 800 гаруй мянгаар нэг тонн нь авч байгаа. Тэгээд энэ жил улам юмны  үнэ өсөж байна. Тэгэхээр их хатуу барина гэдэг бол ер нь өөрөө тухайн салбаруудаа дампууруулах л асуудал шүү дээ. Урамшууллын 100 мянган төгрөг тэр зээлийн асуудал ч бас үүнийг шийдэж чадахааргүй хэмжээнд харагдаж байгаа.

Саранчимэг гишүүн нэмж асууя.

Б.Саранчимэг: Баярлалаа. 
Тэгэхээр одоо энэ зах зээлийн нөхцөлд үнийг хатуу барина гэдэг боломжгүй л дээ. Гэхдээ бид нар яг энэ гол нэр төрлийн бараа бүтээгдэхүүний үнийн өсөлт хомсдолоос сэргийлэх тал дээр маш том арга хэмжээ авч байгаа учраас энэ дээрээ бас илүү их анхаарч ажиллаарай гэж хүсэж байгаа юм. Яг одоо хүчин төгөлдөр мөрдөгдөж байгаа энэ хуулиудын хэрэгжилтийг хангаж ажиллах гэдгийг нэмнэ гэж ойлголоо. Гол нь нөгөө усан сан бүхий ус хуримтлуулах хөв цөөрөм байгуулах шаардлагатай байгаа учраас одоо энэ цөөрөм байгуулахад гэдгийг хөв цөөрөм байгуулах гэж нэмж тусгах саналтай байгаа юм. Үүнийг нэмээд өгөөрэй гэж хүсэж байна. Баярлалаа.

Х.Болорчулуун: Ж.Бат-Эрдэнэ гишүүн асуулт асууя.

Ж.Бат-Эрдэнэ: Тогтоолын төслийг үндсэндээ хоёр гараа өргөөд дэмжиж байгаа юм. Энэ Монгол Улсын  Ерөнхийлөгчөөс  өргөн барьсан тогтоолын төсөлтэй холбоотойгоор мэргэжлийн байгууллагууд, өөрөөр хэлбэл төрийн захиргааны төв байгууллага яамд, нэгдүгээрт хөдөө аж ахуйн яам байна, хоёрдугаарт Эдийн засаг хөгжлийн яам байна, гуравдугаарт Сангийн яам байна. Эдгээрийн хоорондын   санхүүжилттэй холбоотой зүйлүүд дээр Содбаатар дарга ерөнхий зүйлээ бас тохирч ярьсан уу гэдгийг л асуух гээд байна л даа. Та бүхний оруулж ирж байгаа төсөл нэлээн судалгаатай гэж хараад байгаа юм. 

Жишээ нь, сүүний чиглэлийн 50 мянган үхэртэй байж бид нар сүүгээр хангах юм байна, махны чиглэлийн 50 мянган үхэртэй байж махныхаа хангамжийг сайжруулах юм байна гээд. Тэгээд эртээд ажлын хэсэг дээр ярьж байгаа, тэнд нэг өргөн барьсан хүн нь нэг ондоо юм ярьдаг, эндээс хэрэгжүүлж байгаа яам нь нэг ондоо юм яриад байх юм гээд. Тэгээд энэ дээр оруулж ирсэн сүүний чиглэлийнхээ үхрийг биш ээ, махны чиглэлийнхээ үхрийг оруулаад ирсэн юм байна, 50 мянга гаруй болгоно гээд тэгж байж үр дүнд хүрнэ. Энэ сүүнийх нь дахиад л орж ирээгүй байгаа юм. Нөгөө Польшийн зээлээс орж ирэх хэдэн үхрээрээ л хаачхаад байх шиг байгаа юм. Тэгэхээр үүний уялдаа хэрвээ ингээд явах юм бол энэ хөтөлбөр маань хэрэгжихгүй шүү дээ. Яг бодит байдалд оруулах хэрэгтэй болчхоод байдаг. Мал эмнэлгийн асуудал дээр юмнууд нь орлоо гэж надад хэлсэн. Яг бас би сая энд орж ирээд харсан. Яг хаана байна гэдэг нь харагдахгүй, олж чадахгүй байх шиг байна. Би түүнийг бас нэг олоод нэг харчих гэж.

Хоёрдугаар асуудал,  Хөдөө аж ахуйн яам болон түүний дотор бол мал эмнэлэгтэй холбоотой асуудал дээр мэргэжлийн хяналтын байгууллага хоорондын зөрчил байгаад байдаг, тийм үү? Үүнийг бүгд мэдэж байгаа. Энэ зөрчлөө хэзээ арилах вэ? Тэр тусмаа одоо Содбаатар дарга та мэргэжлийн хяналтын байгууллага дээр ажиллаж байсан. Дэлхийн мал эмнэлгийн байгууллагын тавьдаг зарчим бол  малын эрүүл мэндийн асуудал хариуцсан сайд нь бүх асуудлаа шийдэж явж байгаад, тэгээд экспортод гаргаарай гээд ингээд нэг ийм зарчим байдаг. Энэ зарчим маань мэргэжлийн хяналтын байгууллагатайгаа зөрчилдөөд байдаг. Энэ хууль зүйн зөрчлөө хэзээ арилгах юм бэ? Та бүхэн яг юу гэж бодож байна аа? 

Вакцины үйлдвэртэй холбоотой асуудал. Хэрвээ бид одоо үүнийгээ шийдэж чадахгүй бол одоо 70 сая малтай, мал төрийн хамгаалалтад гээд том юм яриад байх шаардлагагүй байна. Дээрээс нь хүнсний аюулгүй байдал гэж томхон яриад байх шаардлагагүй болчих нь ээ? энэ вакцины үйлдвэр дээр маргаан яваад байна. Хөдөө аж ахуйн сайдаас би нэг зүйлийг асууя. 70 сая малтай Монгол Улсын  хувьд дангаараа өөрсдийн вакцины үйлдвэр байх ёстой юм уу, үгүй юм уу, эсвэл үнэтэй байгаа учир гаднаас худалдаж авах ёстой юм уу. Энэ дээр сайдын үгийг сонсмоор байна. Тэгж байж бүр итгэл үнэмшилтэй болгомоор байна. Тэгэхгүй бол наана чинь маргаан яваад байгаа шүү, сайд аа.  70 сая малтай Монгол Улсад вакцины үйлдвэр хэрэггүй, гаднаас худалдаж ав гэсэн маргаан яваад байгаа шүү. 

Жижиг, дунд үйлдвэрлэл, баялаг бүтээгчдийн холбоо Даваабаяр энэ дотор орж ирээд суугаад байгаа юм. Жижиг, дунд үйлдвэрлэлтэй холбоотой саналууд энэ дотор орж ирээгүй байна. Тодорхой хэмжээний энэ үйлдвэрлэлийг бий болгохын тулд жижиг, дунд үйлдвэрлэлүүдийг дэмжинэ гэсэн тодорхой үг, үсэг бас орж ирмээр санагдаад байгаа юм. Тэгж байж бид нар явах ёстой юм. Энэ хөдөө аж ахуйн үйлдвэрлэл чинь өөрөө кластер маягтай яваад, түүний хамгийн эхний эх үүсвэр буюу одоо малчдаасаа эхлээд явсаар байгаад тэгээд том үйлдвэрлэгч дээр очдог. Энэ кластер чинь ерөөсөө энэ дотор харагдахгүй, зураг тал нь харагдахгүй байна. Энэ дээр нэг хариулт хэлж өгөөч ээ. 

Малын эрүүл мэндтэй холбоотой асуудал дээр, жил болгон хавар, намрын вакцинжуулалтыг хийгээд бид нар 3 жилийн хугацаанд гэдгийг Монгол Улсын  Ерөнхийлөгч 5 жилийн хугацаанд гээд орж ирсэн. Үүнийгээ 5 жилийн хугацаанд хувьсгал хийж байгаад бид нар бүх малаа эрүүлжүүлнэ гэсэн үг, үсэгтэй холбоотой нэг томхон заалт байх ёстой гэж хараад байгаа юм. Тэр маань харагдахгүй байна шүү. 

Х.Болорчулуун: Мэндсайхан сайд хариулъя. 2 номер. Санал байгаа. 

З.Мэндсайхан: Энэ мах, сүүний чиглэлээр 50 мянга нь махных нь орчихсон, сүүнийх нь ороогүй гээд Бат-Эрдэнэ гишүүн ээ хоёулаа орчихсон байгаа юм. Таны саналаар орчихсон. Сүүн дээр одоо 400 сая литр сүү бид нарт шаардлагатай байна. Үүний эх үүсвэр нь 23 тэрбум байх юм. Махны чиглэлээр 52.8 мянган толгой үхэр хэрэгтэй байх нь. Үүнийх нь 23 мянга гээд ингээд хоёулаа орчихсон байгаа. 

Нөгөө талдаа таны асуугаад байгаа асуултад би хариулт өгөхөд, бид нар 70 саятай ч байна уу, 7 саятай ч байна уу ер нь малтай л байгаа бол малынхаа эрүүл мэндийг бүрэн хариуцдаг л байх ёстой. Тэгэхээр бид нар био технологийн үйлдвэрийг заавал байлгах ёстой. Одоо импортоор аваад энэ бол их зөв юм гэх үндэслэл биш л дээ. Байнгын хорооноос гарсан тогтоол байгаа шүү дээ. 5 жилийн хугацаанд малаа бүрэн вакцинжуулъя. Энэ 125 тэрбум төгрөгийн асуудал бол суучихсан явж байгаа юм. Яг дүнгээрээ. 

Х.Болорчулуун: Содбаатар дарга хариулъя, З номер.

Я.Содбаатар: Гишүүдэд энэ өдрийн мэндийг дэвшүүлье. Ерөнхийлөгчийн санаачилсан хүнсний хангамж, аюулгүй байдалтай холбоотой энэ хөдөлгөөн, энэ тогтоолыг манай Их Хурал, Засгийн газрын түвшинд нэлээн нухацтай авч үзэж байна. Гишүүний хэлдгээр Хүнс, хөдөө аж ахуй, хөнгөн үйлдвэрийн яам, Сангийн яам, Эдийн засгийн хөгжлийн яам энэ дээр нэгдэж ажиллаж байгаа. Мөн Монгол банк энэ дээр нэгдэж ажиллах ёстой. Монгол банканд бас чиглэл өгөгдчихсөн. Тийм учраас Их Хурлын зүгээс ч манай үндсэн Байнгын хороо, Болорчулуун дарга, манай гишүүд нэлээн санаачилгатай орж бас нэлээн олон саналууд сая хэлэлцүүлгийн явцад орууллаа. Одоо энэ гарч байгаа тогтоолыг дагаж гарах энэ төлөвлөгөөгөө хэрэгжүүлэх талдаа бид нар бүх талдаа анхаарах хэрэгтэй. Их Хурлаасаа эхлүүлээд, тэгж байж энэ бодит ажил хэрэг болно. Нэг цаас батлаад орхиж болохгүй. Тийм учраас энэ бодит ажил хэрэг болох ёстой. Магадгүй одоо гишүүдийн дунд яригдаж байсан түр хороо гэдэг юм уу, дэд хороо гэдэг юм уу байгуулагдаад үүний хэрэгжилтийг хангаад явах ёстой. Нэн яаралтайгаар бид нар чадвал энэ хаврын чуулганд багтааж зарим нэгэн хуулийн төслүүд оруулж ирж, энэ хүнс үйлдвэрлэгчдийг энэ хаврын тариа хураалтаас өмнө зарим нэг дэмжлэг авах ийм шаардлага байгаа. 
Тийм ч учраас Ерөнхийлөгч өнгөрсөн 1 дэх өдөр Эдийн засгийн яам, Сангийн яам, Хөдөө аж ахуйн яаманд тодорхой үүрэг чиглэл өгөгдсөн. Магадгүй энэ хаврын чуулган хаахаас өмнө үүнийг оруулж ирэх зайлшгүй шаардлага гарч магадгүй. Үүнээс гадна яаралтай горимоор зарим хууль тогтоомжтой холбоотой зарим нэг зохицуулалт хийх шаардлагатай зүйл гарч ирнэ. Тэгж байж энэ хэрэгжинэ. Нэг ёсны энэ 1.7 их наяд төгрөгийн эх үүсвэрийг нь тодорхой болгож байж энэ жилийн тариа хураалт дээр бид нар тодорхой дэмжлэгүүд үзүүлж байж, энэ бодитой ажил хэрэг болох юм аа. 

Тийм учраас энэ чиглэлд нэлээн гол анхаарлаа хандуулж явах ёстой гэдэгтэй тантай санал нэг байгаа. Гадаад, дотоодын зээл тусламж, энэ улсад байгаа боломжуудыг нь нөөцөө энэ хүнс рүү чиглүүлэх ёстой. Ялангуяа эдийн засгийн нөхцөл байдал амаргүй байгаа, гадаад, дотоод хил, гааль амаргүй байгаа. Энэ геополитикийн нөхцөл байдлууд бас амаргүй болж байгаа. Энэ цаг үед хамгийн анхаарах зүйл бол хүнсний хангамж. Тийм учраас хүнсний хангамжийн асуудалд Засгийн газар ч, Их Хурал ч бүх боломжит нөхцөлүүдээр дайчлах ёстой. Одоо ингээд төсөв орж ирнэ, төсвийн санал явна, энэ дээр Сангийн яам, Эдийн засгийн яам, манай энэ үндсэн Байнгын хороо голлон анхаарч энэ тавьсан  заалтуудыг тодорхой тусгах ёстой. Тийм ч учраас ажлын хэсэгт Сангийн яам, Эдийн засгийн яамныхан орж ажилласан. Энэ бол ганцхан Хүнс, хөдөө аж ахуйн яамны ажил ч биш,  Ерөнхийлөгчийн тамгын газрын ажил ч биш. Энэ нийтээрээ, бүгдээрээ зүтгэж, хамтдаа байж энэ том зорилтуудын ард нь гарна гэдгийг онцолж хэлье гэж бодож байна. 

Хоёрт, энэ заалтыг бид нар нэлээн олон талаас нь ярьсан. Судалгаа ч нэлээн авсан. Хэлэлцүүлгийн явцад манай гишүүд маш идэвхтэй орж, саналаа ч хэллээ. Тийм учраас үүнийг хэрэгжүүлэх чиглэлд бид нар анхаармаар байгаа юм. Үүний нэг зүйл бол энэ хүнсний хөдөө аж ахуйн хяналтын асуудал. Хүнсний аюулгүй байдалтай холбоотой сая асуудал гарснаас болоод нийгэмд ч гэсэн нэлээн анхаарлаа хандуулж байх шиг байна. Тэгэхээр мэргэжлийн хяналтын байгууллага, Хүнс, хөдөө аж ахуйн яам холбогдох яамд энэ хяналтыг яаж давхардалгүй зөв авч явах юм бэ? 2018 онд батлагдсан Эрүүл мэндийн тухай хууль болон Малын эрүүл мэндийн хууль,  малын генетик нөөцийн тухай хуульд энэ малын хяналтын асуудлыг тодорхой тусгаад өгчихсөн. Гэхдээ харамсалтай нь зарим нэг давхардал байгаа. 

Сая миний ойлгосноор бол Байнгын хороо энэ давхардлыг арилгах чиглэлээр тогтоол баталсан гэж ойлгосон. Тийм учраас мэргэжлийн хяналтын байгууллага, салбарын яам хяналтыг хэрхэн тавьж ажиллах вэ гэдгийг тодорхой болгож, энэ Байнгын хорооны гаргасан тогтоолын дагуу шийдээ гаргаад ойрын үед бас зарим шаардлагатай хууль тогтоомжид өөрчлөлтийг нь хийгээд явах нь зүйтэй. Бид нар энэ малаа эрүүлжүүлэх, ялангуяа 5 жилийн дотор бүх малаа эрүүлжүүлэх асуудлыг мэргэжлийн байгууллагууд, мэргэжлийн яам нь манай Байнгын хороо.

Х.Болорчулуун: Ж.Бат-Эрдэнэ гишүүн

Ж.Бат-Эрдэнэ: Миний асуусан хамгийн гол асуудал, би яагаад Ерөнхийлөгчийн Тамгын газраас асуугаад байгаа юм бэ гэхээр Хүнс, хөдөө аж ахуйн яам хажууд нь хамт сууж байгаа. Хамгийн гол нь энэ дотоодын уялдаагаа хангаад цаашаа явахгүй бол энэ маань зөвхөн цаасан дээр биш ажил л болох ёстой юм шүү дээ. Тэр утгаараа ингээд хэлээд байгаа юм. Гол асуудал энэ хүнсний аюулгүй байдалтай холбоотой асуудал дээр мэргэжлийн хяналтын байгууллагууд, Хүнс, хөдөө аж ахуй, хөнгөн үйлдвэрийн яам, тэгээд дээр нь Эдийн засгийн хөгжлийн яамыг бол их голлох үүрэгтэй оролцоно гэж бодоод байгаа шүү дээ. Нийт энэ хөдөө аж ахуйн салбарын хүрээнд байгаль орчинтой холбоотой асуудал, жижиг дунд үйлдвэртэй холбоотой бүхий л энэ үйлдвэрлэлийн хүрээнд одоо томоор нь харж байж төлөвлөлтийг нь гаргаж өгөөд, үүнийгээ дагасан Сангийн яам  ажиллаж, үүнийгээ дагасан Байгаль орчин, хүнс, хөдөө аж ахуйн байнгын хороо, Хүнс, хөдөө аж ахуй, хөнгөн үйлдвэрийн яам ажиллах гээд. Ингээд том зургаараа хараад нэг бодлоготой ажиллах ёстой гэдэг талаас нь ингэж хараад байгаа юм. Баярлалаа. 

Х.Болорчулуун: Би ганц асуулт асууя. 
Мэргэжлийн хяналтын байгууллагаас. Энэ бол хүнсний хангамжаас гадна хүнсний аюулгүй байдал гэдэг үнэхээр аюулын харанга дэлдээд байна. Тэгэхээр Баасандорж дарга мэргэжлийн хяналтын газар одоо байгаа байдлаа яаж өөрчилж энэ хүнсний аюулгүй байдал дээр хяналт тавьж чадах вэ? Эсвэл танайх хяналтаа тавьж чадахгүй бол түрүүний гишүүдээс хүртэл гардаг эм, хүнсний агентлаг нэг тусдаа байх юм уу? Эсхүл танайх мэргэжлийн дотроо бас энэ хүнсэн дээрээ тавих хяналт, орон тоо энэ нь цаашдаа бас цалин хангамж, энэ бүхнийгээ өөрчлөх юм уу? Ямар бодолтой байна вэ? Хуучнаараа бол яагаад ч явж болохгүй шүү. Энэ тал дээр эрх зүйн орчныг өөрчлөх, саяын гишүүдийн ярьдаг саналуудтай холбогдуулж хэлэх юм юу байна? Танаас асууя. 4 номер Баасандорж дарга. 

Б.Баасандорж: Болорчулуун даргын асуултад хариулъя. 
Мэргэжлийн хяналтын байгууллага нэгдсэн тогтолцоонд шилжээд одоо яг энэ жил 20 жил болж байна. Ингээд өнгөрсөн 20 жилийн хугацаанд хууль эрх зүйн орчинд ч гэсэн, ажлын нөхцөл байдалтайгаа ч гэсэн маш их зүйлүүд өөрчлөгдсөн. Яг анх байгуулагдсанаасаа эхлээд. Жишээ нь яг нэгдсэн тогтолцооноос юу, юу салсан юм бэ гэхээр эм, эмийн, эрүүл мэнд, мал эмнэлэгтэй холбоотой асуудал. Хамгийн сүүлд хилийн хяналт, санхүү гэх мэт нэгдсэн тогтолцоо салсан. Гэхдээ ер нь явж, явж малчид тэр хүнс, хүний эрүүл мэнд л гол нь бидний итгэл, зорилго бол олон улсад ч гэсэн хүний эрүүл мэндийн гэсэн нэг газар руугаа л явж байгаа. Тэгэхээр яг энэ үүднээс Монгол Улсын  Засгийн газар шинэ сэргэлтийн бодлогын хүрээнд хэд, хэдэн бодлогын зорилтуудыг дэвшүүлсэн байгаа. 

Нэгд, нөлөөлж байгаа хууль эрх зүйн орчин тодорхой биш. Төрийн байгууллагуудын давхардал нь их, тэгээд уялдаа холбоогүй, ялангуяа мал эмнэлэг, эмийн агентлаг, сүүлдээ хилийн хяналтад ч гэсэн, гааль руу шилжсэнтэй холбоотой. Ингээд янз бүрийн тандан судалгаа хийхээр янз бүрийн хүчин зүйлүүд гарч байгаа. Тэгэхээр төрийн хяналт шалгалтын тухай хуулийг 2022 оны намрын чуулганаар Улсын Их Хуралд өргөн мэдүүлэхээр болж байгаа. Одоогийн Төрийн хяналт шалгалтын тухай хууль дээр зөвхөн хяналт шалгалт гэж байдаг. Хяналт шалгалт дотроо төлөвлөгөөнд тусгасан хоёр зүйл байдаг. Тэр нь урьдчилан сэргийлэх, зөвлөн туслах, хамтран ажиллах энэ чиглэлийн зохицуулалтууд байдаггүй. Ингээд 20 жил яваад ирсэн. Өнгөрсөн 20 жилийн хугацаанд нэг том дэвшилттэй зүйл нь 2011 оноос эрсдэлд суурилсан төрийн хяналт шалгалтыг хийдэг болсон. Энэ бол маш том дэвшил. 
Тэгэхээр хууль эрх зүйн орчны хүрээнд нэгд сайжруулах зүйл маш олон байгаа юм. Тэгээд яг хууль эрх зүйн орчныхоо хүрээнд бид нар ер нь Мэргэжлийн хяналт гэж байгуулсан энэ 20 жилд болж байгаа тогтолцоогоо цааш нь улам бэхжүүлэх юм уу? 2002 оноос өмнөх рүүгээ ингээд яам, яам руу гэдэг юм уу, одоо янз бүрийн зүйлүүд яригддаг л даа. Олон улсын туршлагыг судлаад үзэхээр чиг хандлага бол яг нэгдсэн нэг тогтолцоо руу л явж байгаа. Хөндлөнгийн мэргэжлийн хяналтууд бол энгийн хүнээр нүдээр харж чадахгүй зүйлийг мэргэжлийн нүдээр хардаг. Тэр мэргэжилтнүүд нь өөрөө хөндлөнгийн байх ёстой. Өнөөдөр яг энэ зүйлээрээ хийж чадаж байна уу, чадахгүй байна уу гэвэл янз, янзын асуудал байгаа. Болорчулуун даргатай санал нийлж байна. Гэхдээ бид нар цаашаа яаж сайжруулах вэ гэдэг нь чухал байгаа юм. 

Хоёрт нь, нийгмийн асуудалтай холбоотой, эдийн засаг, төсөвтэй холбоотой ингээд л олон зүйлийн хүчин зүйлүүд байгаа. л даа. Яг мэргэжлийн хяналтын тогтолцоог цаашаа бэхжүүлэхэд. Хамгийн гол асуудал бол лабораторийн асуудал байгаа юм. Мэргэжлийн хяналтын байгууллага бол өөрөө шинжилгээ дүн гаргадаггүй. Лабораторийн дүн шинжилгээг үндэслэж байж олон нийтэд мэдээлж, тэр тухайн асуудлаа шийддэг. Одоо ингээд лабораториудыг нь харахаар манай мэргэжлийн хяналтын дэргэд Хүнсний аюулгүй байдлын тухай хуульд зааснаар хүнсний аюулгүй байдлын лавлагаа үйлчилгээний лаборатори байдаг. Харамсалтай нь энэ лаборатори 2013 онд анхны том хөрөнгө оруулалт хийгээд шинээр байгуулсан. Үүнээс цааш нэг ч хөрөнгө оруулалтын асуудлыг шийдээгүй. Ер нь технологийнхоо асуудлаар лабораторийн тоног төхөөрөмжийг 4 жил тутамд шинэчилдэг сайжруулдаг. Одоо манай хувийн лабораториуд яг ингэж явдаг юм байна. Манай төрийн байгууллагуудын лабораториуд Хүнс, хөдөө аж ахуйн яамны дэргэд лаборатори байна, гаалийн дэргэдэх лаборатори байна. Манай  лабораториуд байна, шинэчлэгдэж чаддаггүй, үүнээсээ болоод одоо сая махан дээр ч гэсэн асуудал гарахад ингээд л яг тэр махнаас манай төрийн байгууллагуудад лаборатори дээж авч шинжилж чадахгүй Само гээд хувийн лабораториор шинжлүүлж байгаа юм. 
Тэгэхээр Засгийн газраас энэ тал дээр анхаараад өнгөрсөн 6 сарын 8-ны өдрийн хурал дээр ер нь энэ лабораторийн нэгдсэн тогтолцоо руугаа шилжье. Лаборатори нэгдсэн нэг төв, нэгдсэн удирдлагатай байя. Тэндээ бүх мэдээллийн нэгдсэн сан нь байж байдаг. Одоо гааль байна уу, мал эмнэлэг нь байна уу, мэргэжлийн хяналт байна уу? үүнийгээ мэдээлээд дундын мэдээллийн сангаа ашиглаж байя гэдэг зүйл рүү явж байгаа. Олон хүчин зүйлүүд байгаа. Болорчулуун даргаа, цаашдаа Мэргэжлийн хяналтын байгууллага улам бэхжих ёстой, улам хараат бус байх ёстой. Энэ чиглэл рүү л явах ёстой гэсэн байр суурьтай байгаа юм. 

Х.Болорчулуун: Ер нь мэргэжлийн хяналтын байгууллага 2 жил биш 20 жил болчхоод одоо чадахгүй гээд яриад сууж байна шүү дээ. Хэзээ ч чадах юм. Би бол энэ дээр бас итгэхгүй байгаа юм. Яг ний нуугүй хэлэхэд бид нар хууль гаргаад Их Хурлаас гаргаад л байдаг. Хуулийн хэрэгжилт, энэ салбарын яамтайгаа уялдаа холбоо үнэхээр муу байгаа юм. Би ганцхан жишээ хэлэхэд, энэ хүнсний хангамж, хүнсний аюулгүй байдлын талаар ярьж байна. Хүнсний аюулгүй байдлын тухай хуульд одоо гений өөрчлөлттэй хүнсийг гаднаас орж ирэхэд шошгожуулж худалдаална гэж байгаа юм. Хэзээ ч ийм шошгожуулж дэлгүүрээр зардаггүй. Тэгэхээр энэ одоо манай амьдралд зохихгүй байна уу, шошгожуулна гэдэг. Та нар хяналт тавьж чадахгүй байна уу? Хуулийн хэрэгжилт ноль. Ер нь цаашдаа генийн өөрчлөлттэй хүнсийг зарим орнуудтай адилхан гаднаас орж ирэхэд нь хил дээр оруулахгүй. Одоо тэр 3 хувиар хязгаарлах ч юм уу, орос хорьчихсон юм, тэгж  хаах нь хуулийн зөрчилд орох нь зөв гэж бодогдог юм. Баасандорж дарга нэмж хариулъя. 

Б.Баасандорж: Болорчулуун даргатай санал нэг байгаа юм. 
Яг хүнсний аюулгүй байдал бол өөрөө яг үндэсний аюулгүй байдлын нэг гол чухал хүчин зүйл нь. Тэр дундаа мэргэжлийн хяналтын байгууллагын хамгийн эрсдэл өндөртэй 3 хяналтын нэг нь. Хүнсний аюулгүй байдлын, байгаль орчин, хүний эрүүл мэндийн байдал энэ бол яг хамгийн эрсдэл өндөртэйд тооцогддог. Тэгээд сая Хүнс, хөдөө аж ахуйн яамтай бас хамтраад ер нь энэ хүнсний салбарын чиглэлийн 600 гаруй стандарт байдаг юм байна. Тэр 600 гаруй стандарт дээр Хүнс, хөдөө аж ахуйн яамны Төрийн нарийн бичгийн даргаар ахалсан ажлын хэсэг ажиллаад, өнгөрсөн хугацаанд хэрэгжиж эхэлсэн 600 гаруй стандартын 300 орчмыг нь, 50 хувь нь гэсэн үг. Одоо хүчингүй болгох, шинэчлэх, өөрчлөх тийм шаардлагатай стандартууд байгаа юм. Тодорхой болгох гэх мэт. Тэгэхээр энэ дээрх ажлууд бол Болорчулуун даргаа, хамгийн гол нь миний хэлээд байгаа юм нь  Монгол Улсад 800 гаруй хууль хүчин төгөлдөр үйлчилж байгаа. Эндээс 350 орчим хууль нь яг өдөр тутмын нийгмийн харилцааг идэвхтэй зохицуулдаг хууль. Энэ дээр ингээд давхцалууд бол маш их байгаа. Би танд одоо ганцхан жишээ хэлэхэд, авто зам гээд.

Гишүүд асуулт асууж хариулт авч дууслаа.

Х.Болорчулуун: Гишүүд асуулт асууж, хариулт авч дууслаа. Зарчмын зөрүүтэй саналаар санал хураалт явуулъя. Үг байхгүй. Зарчмын зөрүүтэй саналтай холбогдуулан үг хэлж болно.

Тогтоолын төслийн талаарх зарчмын зөрүүтэй санал.

1.Тогтоолын төслийн 2 дахь хэсгийг хасаж, дугаарыг өөрчлөх. 

Санал гаргасан: Ажлын хэсэг. Дэмжье гэсэн томьёоллоор санал хураалт явуулъя.

81.8 хувиар дэмжигдлээ.

Тогтоолын төслийн 3 дахь хэсгийн 1 дэх заалтад доор дурдсан агуулгатай “а” дэд заалт нэмж, дугаарыг өөрчлөх:
“a/хүнсний хангамж, аюулгүй байдлыг хангах, цаашид экспортын чиг баримжаатай хүнс, хөдөө аж ахуйн гаралтай бүтээгдэхүүний үйлдвэрлэлийг хөгжүүлэхэд шаардлагатай нийт 1.7 их наяд төгрөгийн санхүүжилтийн эх үүсвэрийг улсын төсвөөс зээлийн хүүгийн татаас, батлан даалт, гадаадын зээл, тусламжийн хөрөнгөөр санхүүжүүлэх боломжит хувилбарыг тодорхойлж, холбогдох хууль тогтоомжид нийцүүлэн шийдвэрлэх, шаардлагатай бол хууль тогтоомжийн төслийг боловсруулж, Улсын Их Хуралд өргөн мэдүүлэх;”
Санал гаргасан ажлын хэсэг.

Зүйл заалттай холбогдуулан үг хэлж болно. Санал хураалт.

Дэмжье гэсэн саналын томьёоллоор санал хураалт явуулъя. 

Уг санал 81.8 хувиар дэмжигдлээ. 

Тогтоолын төслийн 3 дахь хэсгийн 1 дэх заалтын “а” дэд заалтыг доор дурдсанаар өөрчлөн найруулах:

“б/тогтоолын хавсралтад заасан хүнсний хангамж, аюулгүй байдлыг хангахтай холбоотой эрх зүйн орчныг бүрдүүлэхэд чиглэсэн хууль тогтоомжийн төслийг Улсын Их Хурлын 2023 оны хаврын ээлжит чуулганы хугацаанд, түүнчлэн тарифын зохицуулалт хийх замаар хүнсний түүхий эд, бүтээгдэхүүний импортын хамаарлыг бууруулах, экспортын чиг баримжаатай хүнс, хөдөө аж ахуйн бүтээгдэхүүний нэр төрөл, тоо хэмжээг нэмэгдүүлэх эрх зүйн орчныг бүрдүүлэх хууль тогтоомжийн төслийг боловсруулж 2022 онд багтаан Улсын Их Хуралд өргөн мэдүүлэх;”
Санал гаргасан ажлын хэсэг. Дэмжье гэсэн томьёоллоор санал хураалт явуулъя.

Санал хураалт.

Уг санал 81.8 хувиар дэмжигдлээ. 

Тогтоолын төслийн 3 дахь хэсгийн 1 дэх заалтын “в” дэд заалтыг доор дурдсанаар өөрчлөн найруулж, “г” дэд заалтыг хасч, дугаарыг өөрчлөх:

“в/хүнсний аюулгүй байдлын статистик үзүүлэлтийг тооцох аргачлалыг шинэчлэн боловсруулж батлуулах, хүнсний чиглэлийн бүх стандартыг аттестатчилан, шаардлагатай стандарт, техникийн зохицуулалт, хүнсний сүлжээний үе шат бүрд зохистой дадлын зөвлөмж, зааврыг шинэчлэн болон шинээр батлах;”
Санал гарсан ажлын хэсэг. Санал хураалт. Дэмжье гэсэн томьёоллоор санал хураалт явуулъя. Туваан гишүүн ээ, санал хураалт.

81.8 хувиар дэмжигдлээ.

5.Тогтоолын төслийн 3 дахь хэсгийн 2 дахь заалтын “б” дэд заалтын ““Атрын IV аян” хөтөлбөртэй” гэснийг ““Атар-4 тариалангийн тогтвортой хөгжлийн аян”-тай” гэж өөрчлөх.
Санал гарсан. Ажлын хэсэг. Дэмжье гэсэн томьёоллоор санал хураалт.

Санал хураалт. 81.8 хувиар дэмжигдлээ.

6.Тогтоолын төслийн 3 дахь хэсгийн 2 дахь заалтын “е” дэд заалтын “чиглэлээр үйл ажиллагаа эрхэлдэг их, дээд сургуулийн” гэснийг “чиглэлийн төрийн өмчит их, дээд сургууль, мэргэжлийн сургалт, үйлдвэрлэлийн төвийн” гэж өөрчлөх.
Санал гаргасан: Ажлын хэсэг. Дэмжье гэсэн томьёоллоор санал хураалт явуулъя.

Санал хураалт.

81.8 хувиар дэмжигдлээ.

7.Тогтоолын төслийн 3 дахь хэсгийн 3 дахь заалтын “а” дэд заалтын “газар олгох” гэснийг “газрыг тариалангийн газарт шилжүүлэх” гэж, мөн хэсгийн 4 дэх заалтын “а” дэд заалтын “малын тоо толгойг” гэснийг “малын тоо толгойн” гэж, мөн заалтын “д” дэд заалтын “экспортод гаргах” гэснийг “экспортлох” гэж тус тус өөрчилж, мөн 3 дахь хэсгийн 2 дахь заалтын “ё” дэд заалтын “, найдвартай” гэснийг хасах.
Санал гаргасан: Ажлын хэсэг. Дэмжье гэсэн томьёоллоор санал хураалт явуулъя.

Санал хураалт. 81.8 хувиар санал дэмжигдлээ.

Тогтоолын төслийн 3 дахь хэсгийн 1 дэх заалтад доор дурдсан агуулгатай “ж” гэсэн дэд заалт нэмэх:
“ж/хүнсний гол нэрийн бүтээгдэхүүний нийлүүлэлт, нөөцийн нэгдсэн тогтолцоо, түүний удирдлагын системийг бий болгож, логистик нийлүүлэлтийн төвүүдийг үе шаттай байгуулах, холбогдох хууль, эрх зүйн орчныг бий болгож, шаардлагатай арга хэмжээг авч хэрэгжүүлэх.”
Санал гаргасан: Ажлын хэсэг. Дэмжье гэсэн томьёоллоор санал хураалт явуулъя.

Санал хураалт: 81.8 хувиар дэмжигдлээ.

9.Тогтоолын төслийн 4 дэх хэсгийг доор дурдсанаар өөрчлөн найруулах:

“5.Энэ тогтоолын хавсралтад тусгасан төсөл, арга хэмжээг жил бүрийн хөгжлийн төлөвлөгөө, улсын төсөвт суулган хэрэгжүүлж, хэрэгжилт, үр дүнг жил бүр Улсын Их Хуралд танилцуулахыг Монгол Улсын Засгийн газар /Л.Оюун-Эрдэнэ/-т, хэрэгжилтэд хяналтад тавьж ажиллахыг Улсын Их Хурлын Төсвийн байнгын хороо /Ч.Хүрэлбаатар/, Эдийн засгийн байнгын хороо /Ж.Ганбаатар/, Байгаль орчин, хүнс, хөдөө аж ахуйн байнгын хороо /Х.Болорчулуун/, Үйлдвэржилтийн бодлогын байнгын хороо /Б.Чойжилсүрэн/-нд тус тус даалгасугай.”  

Санал гаргасан ажлын хэсэг 

Мөнхцэцэг гишүүн үг хэлье, заалтай холбогдуулж.

Г.Мөнхцэцэг: Энэ тогтоолын төслийн хэрэгжилт хамгийн чухал үр дүнтэй байх ёстой. Тийм учраас бас энэ тогтоолд ийм заалт оруулж ирж байгаа нь сайн хэрэг гэж бодож байна. Дээр нь манай Байнгын хорооны гишүүд бид бас ажлын хэсэгтэй уулзаж байсан. Зарим нэг гишүүдээс санал гаргаж байгаа юм. Энэ нь болохоор тогтоолын төсөлд хяналт тавьж ажиллах энэ үүрэг бүхий түр хороог байгуулбал ямар вэ гэсэн ийм санал гаргаж байгаа юм. Тогтоолын төсөлд энэ тогтоолын хэрэгжилтэд хяналт тавьж ажиллах түр хороог байгуулах ийм зарчмын зөрүүтэй санал хураалгах гэж байгаа юм л даа. Тэгэхээр дараа нь тусдаа заалт болгож оруулж ирж хураалгах уу, аль эсвэл энэ дээр одоо нэмж оруулаад ингээд хураалгачих уу гэсэн ийм санал байгаа юм.

Х.Болорчулуун: Одоо бол шууд түр хорооны санал хураагдахгүй. Энэ чинь ганцхан манай Байнгын хороо биш Төсөв, Үйлдвэржилт, Эдийн засгийн байнгын хороо нийт хамарч байгаа түр хороо хэрвээ байгуулах хүсэлтээ бол тэр гарын үсгээ цуглуулаад Их Хурлын чуулганд оруулна шүү дээ. 

Туваан гишүүн.

Ц.Туваан: Санал Мөнхцэцэг гишүүнээс орж ирж байна. Энэ санал юу вэ гэхээр түр хороо байгуулах талаар гишүүд гарын үсэг зуруулаад яваад эхэлчихсэн гэж ийм мэдээлэл авсан. Тэгэхээр энэ талаар протоколд ч юм уу, ямар ч байсан энэ чухал юу? 

Төсөл төлөвлөгөөнийхөө хэрэгжилтийг хянах дээр тэр түр хороог нэг Байнгын хороон дээр протоколоор ч юм уу өгчхөөд дараа нь тэр түр хороо байгуулсан үйл ажиллагааных нь чиглэл дотор нь энэ хүнсний хангамж, аюулгүй байдлын тогтоолд бас хяналт тавьж ажиллах гээд оруулж өгөөд явчихвал давхар, давхар хариуцлагажих байх гэж ингэж бодож байна. 

Хоёрдугаарт нь, түрүүнээс хойш хэлээд байгаа энэ урамшуулалтай холбоотой урамшууллыг сууриар нь тэлэх. Одоо энд бид нар 9 дээр хавсралтад тусгасан төсөл арга хэмжээг жил бүрийн хөгжлийн төлөвлөгөө, улсын төсөвт суулган хэрэгжүүлэх гээд ингээд энэ заалт дотор орж байгаа учраас санал нэмчихмээр байгаа юм, урамшууллаа. Ер нь сууриар нь тэлэх гэдэг нэг заалт оруулчихмаар санагдаад байгаа юм. Тэгэхээр үүнийг зарчмын зөрүүтэй саналаар оруулах уу? Эсхүл тодорхой нэг асуудлаар.

Х.Болорчулуун: Түр хороо байгуулна гэж байгаа. Тэгээд түүний хэрэгжилтэд хяналт тавиад, ажлаа дуусангуут түүнийгээ татан буулгана. Тэгэхээр энэ хүнсний аюулгүй байдал, хангамжийн энэ асуудал бол 4 жилээр хэрэгжинэ. Тэгэхээр яг нийтэд нь энэ томьёоллоор хүнсний хангамж, аюулгүй байдлын түр хороо гэж болохгүй. Яг дотор нь юун дээр нь түр хороо байгуулах вэ гэдгийг ярилцаж байж түр хороо байгуулж болно. Саранчимэг гишүүн.

Б.Саранчимэг: Би Болорчулуун гишүүнтэй бас санал нэг байгаа юм. Ер нь одоо нэг асуудлаар ингээд түр хороо байгуулах биш, бид нар ер нь цаашдаа энэ хүнсний эрүүл аюулгүй байдлыг хангахын тулд манай Хүнс, хөдөө аж ахуй байгаль орчны байнгын хороо өөрөө хүнсний асуудал хариуцсан дэд хороотой байгаасай гэж хүсэж байгаа юм. Одоо Улсын Их Хурлын хуулийн төсөл бас хэлэлцэгдэж байгаа энэ цаг үед бид нар өөрсдөө оруулаад Агаар орчны бохирдлын дэд хороо, Хүнсний асуудал хариуцсан дэд хороо гээд энэ хоёр хороотой болоод явчих юм бол цаашдаа энэ асуудлыг тогтмол анхаарч ажиллах үүднээсээ энэ хороог байгуулах нь зүйтэй гэж үзэж байгаа юм. 

Х.Болорчулуун: Улсын Их Хурлын бүтцийн байгууллага нь дэд хороо гэж бас байгуулж болно л доо. Яг түр хороо гэхээр одоо 1 чуулганы улирлын хугацаанд энэ 4  жил хэрэгжих энэ ажил дээр нийт том хаягаар нь бол түр хороо байгуулах боломжгүй л дээ. Хуулийн төсөл. Ганболд гишүүн санал хэлье. 

Г.Ганболд: Ажлын хэсэгт ажилласан учраас ингээд зарчмын зөрүүтэй саналууд дээр нэг их санал хэлсэнгүй. Би одоо дахиад хэлье, түрүүн бас ажлын хэсэг дээр хэлсэн. Одоо Байнгын хорооны хурал дээр бас хэлье гэж ингэж бодож байна. Энэ хүнсний хангамжийн асуудал бол чухал. Хүнсний аюулгүй байдал ч чухал. Тэгэхдээ Хүнс, хөдөө аж ахуй хөнгөн үйлдвэрийн яам бол ерөөсөө махны экспортыг дэмжих ёстой ийм яам л даа. Хөдөө орон нутгийнхны хувьд хамгийн их хүлээж байгаа зүйл бол малын үнийн асуудал. Махны экспорт тогтвортой байх ёстой. Тэгээд сая Засгийн газраас ямар мэргэн санаатай нь тийм санаа гаргасан юм. 2023 оны 1 сарын 1 хүртэл махны экспортыг зогсоочихлоо л доо. Тэгээд Хөдөө аж ахуйн яамыг бол би тийм санал гаргаагүй байх гэж бодож байгаа юм. 
Мэргэжлийн хяналтын байгууллага л гаргасан байх. Тэгэхээр үүнийг Байнгын хороогоор бид нар дахиж авч хэлэлцэх ёстой, Дулаан аргаар чанасан мах 2023 оны 1 сарын 1 хүртэл тэр чинь улам л удаад хөлдөөгчдөө 2 жил болчихсон, 1 жил болчихсон байхыг чинь дахиад бүтэн жил шахуу тэр хөлдөөгчид нь байлгах шийдвэр гаргаад байх юм. Үгүй ээ, тэр чинь улам л муудна, улам л хугацаа нь дуусна. Тэгээд бүгдийг нь устгалд оруулах ёстой л асуудал болно л доо. Тэгээд энэ асуудлыг та нар дахиж эргэж хар аа, шинжилгээ хийгээд үнэхээр одоо Хятадын тал нь авах боломжтой байх юм бол шинжилгээний дүн гайгүй гарах юм бол өмнө нь бэлдчихсэн тэр махнуудаа гаргах тал дээр онцгой анхаарах ёстой шүү. Шинээр бэлдэх гэж байгаа махан дээрээ та нар тэр шаардлагуудаа тавь, стандартын шаардлагаа тавь, эрүүл ахуйн шаардлагаа тавь. Бусад бүх шаардлагуудаа тавиад шинэ бэлдэх юман дээр хангаж байхгүй бол энэ нь зун үндсэндээ одоо ингээд махны экспорт нам зогсоно. 

Хөдөө орон нутгаас ямар ч энэ махны чиглэлийн аж ахуйн нэгжүүд мал бэлдэхгүй, тэгэхээр малын үнэ буурна. Тэгэхээр энэ хөдөө орон нутгийн иргэдийн чинь хувьд бол ганц амьжиргааны эх үүсвэр нь малын үнэ өртөг л байгаа шүү дээ. Тэгээд энэ чиглэлийнхээ юман дээр сүрхий шийдвэр гаргаж байна гээд нөгөө талдаа хориг тавиад яваад байх юм. Бид нар чинь бас аюулгүй зарим хүнсээ экспортод гаргаж энэ иргэдийнхээ амьдрал ахуйг өөд нь татах ёстой юм байгаа биз дээ. Энэ асуудлаа мэргэжлийн хяналт, хөдөө аж ахуйн яамныхан нэг эргэж хараад Засгийн газарт энэ асуудлаа оруулж ингэж шийдэхгүй бол болохгүй шүү. Энэ дээр яам өөрөө санаачилгатай ажиллах ёстой. Хөдөө аж ахуйн яамныхны хувьд. Өөрсдөө квотыг нь өгчихсөн бэлдүүлчихсэн. Тэгээд энэ асуудлуудаа ойрын үед бас шийдэг л дээ. Би Засгийн газар дээр энэ асуудлаа эргэж хараач ээ гэж дахиж хэлэх гээд байгаа юм. 

Х.Болорчулуун: Санал хэллээ. Бейсен гишүүний микрофон.

Б.Бейсен: Энэ хүнсний аюулгүй байдалтай холбоотой эрүүл хүнсээр хангах Ерөнхийлөгчийн 5 сарын 20-ны өдрийн хэлэлцүүлэг, албан даалгавар, чиглэл байгаа. Үүний дагуу бас аймгуудтай яриад сая тэр жижиг, дунд үйлдвэр чинь одоо өчнөөн зуун тэрбум төгрөг зарцуулсан байна шүү дээ. Эздэд нь хүрэхгүй байна аа, энэ дээр чинь манай Байнгын хороо,  Хүнс, хөдөө аж ахуйн яам араас нь ороод аймгийн хүнс хөдөө ахуйн газарт нь үүрэг өгөөд жилийн хэрэгцээгээ ханга гэдэг асуудлыг тавихгүй бол ялангуяа төмс, байцаа, хүнсний ногоо, одоо лууван, сонгино гэх мэт.  Хойд хөршид одоо дайн болж байна. Урд хөрш одоо хилээ хаачихсан. Одоо эрүүл хүнсээр хангах боломж байгаа, энэ дээр анхаарч ажиллах шаардлагатай байна. 

Нөгөө талаар мэргэжлийн хяналтын байгууллагууд үнэхээр дутагдалтай ажиллаж байна. Яах вэ, тоног төхөөрөмжийн дутагдалтай байж болно. Тэгэхдээ хамтарч ажиллах байгууллага байна. Нийгмийн эрүүл мэндийн хүрээлэнгийн хоол, суудлын алба байна. Тоног төхөөрөмж нь хангалттай лабораториуд байна уу? Микробиологийнхонтой хамтарч ажиллахгүй бол эд нар бас төрийн байгууллага шүү дээ. Төрийн үйлчилгээний байгууллагуудтай хамтарч ажиллаад тоног төхөөрөмжөөр хангаж л эд нартай хамтарч шинжилгээг нь гаргаад, бас гений өөрчлөлттэй хүнсний бүтээгдэхүүн юу байна, үүний судалгааг нь гаргаад Монгол Улсын  аюулгүй байдлыг хангах үүднээс энэ дээр хамтарч ажиллах шаардлагатай байгаа юм. Ийм санал хэлэх гэсэн юм.

Х.Болорчулуун:  Энэ 9 дэх саналыг хүчингүй болгоё гэсэн томьёоллоор санал хураалт явуулъя. 

Санал хураалтыг хүчингүй болгоё гэсэн саналыг дэмжье гэсэн томьёоллоор санал хураалт явуулъя.

72.7 хувийн саналаар хүчингүй боллоо.

Одоо 9 дэх саналыг дэмжье гэсэн томьёоллоор санал хураалт явуулъя. Дэмжье гэсэн томьёоллоор санал хураалт.

Тогтоолын 9 дэх зүйл заалт 72.7 хувиар дэмжигдлээ.

10.Тогтоолын төслийн хавсралтыг саналын томьёоллын хавсралтад заасны дагуу өөрчлөн найруулах.

Санал гаргасан ажлын хэсэг.

Дэмжье гэсэн томьёоллоор санал хураалт.

Энэ 10 дугаар зүйл заалт 81.8 хувиар дэмжигдлээ.

11.Зарчмын зөрүүтэй санал дэмжигдсэнтэй холбогдуулан тогтоолын төслийн хэсэг, заалт, дэд заалтын дугаар, төслийн хавсралтын дугаарлалтыг нягталж, өөрчлөх, нэр томьёог жигдлэх, бүтэц, найруулга, хууль зүйн техникийн засварыг хийх.  
Санал гаргасан ажлын хэсэг.  Туваан гишүүн үг хэлье. 

Ц.Туваан: Түрүүний зарчмын зөрүүтэй саналаа одоо томьёолоод тогтоолын төслийн яг энэ зөв байрлах хэсэгт нь манай ажлын дэд хэсгийнхэн оруулаад ингээд нэг өгүүлбэрээр томьёолж оруулаад, тэгээд нийтэд нь энэ зарчмын зөрүүтэй саналаа дэмжсэн саналаа бүгдийг нь нийтэд нураах гэж байгаа учраас үүний өмнө оруулчихъя гэсэн ийм саналтай байна. Тэгээд Хүнс, хөдөө аж ахуй, хөнгөн үйлдвэрийн сайдын багцад батлагддаг урамшууллын төсвийг сууриар нь тэлэх, нэмэгдүүлэх гэсэн ийм заалтыг би зарчмын зөрүүтэй саналаар оруулаад санал хураалгая. Тэгээд үүнийг яг одоо тохирох тогтоолын заалтад нь шигтгэж оруулахыг дэд ажлын хэсгээс хүсэж байна.

Х.Болорчулуун:  Туваан гишүүнээ, одоо ажлын хэсгийн зарчмын зөрүүтэй санал хураагдчихаад, дараа нь гишүүдийн санал байгаа. Тэнд орно оо. 

Энэ 11 дэх саналыг дэмжье гэсэн санал хураалт явуулъя. 

Санал гаргасан ажлын хэсэг.

81.8 хувиар санал дэмжигдлээ.

Ажлын хэсгийн хамгийн сүүлийн зарчмын зөрүүтэй зарчмын зөрүүтэй саналын томьёолол.

Зарчмын зөрүүтэй саналын томьёолол дэмжигдэж тогтоолын төслийн заалтад өөрчлөлт орсонтой холбогдуулан төслийн хавсралтын “Үйл ажиллагааны чиглэл” гэсэн баганад тусгасан тогтоолын заалтуудад холбогдох өөрчлөлтийг нийцүүлэн тусгах, тогтоолын хавсралтын “Шалгуур үзүүлэлт”, “Суурь түвшин”, “Хүрэх түвшин” баганын уялдааг нягтлан холбогдох өөрчлөлтийг тусгах.
Санал гаргасан ажлын хэсэг. Дэмжье гэсэн томьёоллоор санал хураалт.

72.7 хувиар санал дэмжигдлээ. 

Ажлын хэсгээс гарсан зарчмын зөрүүтэй саналаар санал хураалт явуулж дууслаа. 

Одоо 3 гишүүний гаргасан зарчмын зөрүүтэй санал.

Үйлдвэржилтийн бодлогын байнгын хорооноос гаргасан зарчмын зөрүүтэй саналын томьёолол байна.

Үйлдвэрчний бодлогын байнгын хороо дэмжсэн санал. Энэ Батжаргал гишүүний гаргасан санал байна. 

1.Тогтоолын төслийн 3 дахь заалтын 2 дахь дэд заалтад хүнс, хөдөө аж ахуйн салбар, шинжлэх ухааны ололтыг нэвтрүүлж, үйлдвэрлэлийн хэмжээг нэмэгдүүлэх зорилгоор эрдэм шинжилгээний хүрээлэнгүүдээр захиалга, судалгаа туршилтын ажил хийлгэх, хөрөнгийг нэмэх гэж орсон байгаа. 

Тэгээд энэ дээр бас хэлэхэд манай ажлын хэсгийн нэгтгэсэн саналын томьёоллууд энэ ажлын төлөвлөгөө өнөө өглөө гарч байгаа. Тийм учраас гишүүд бас сайн мэдээгүй тулгамдаж бас санал давхардаж гаргасан байна. Тэгэхээр энэ дээр тогтоолын төслийн төлөвлөгөөнд орсон эсэх талаар тайлбарыг дэд ажлын хэсгийнхэн хэлнэ шүү. 

Энэ Батжаргал гишүүний гаргасан саналтай холбогдуулж, энэ ер нь хөрөнгийг нэмэгдүүлэх, эрдэм шинжилгээний хүрээлэнгүүдээр хийлгэх судалгаа, туршилтын ажлыг хийлгэх хөрөнгийг нэмэгдүүлэх гэж санал оруулсан байна. 

Тэгээд гишүүдэд тараасан байгаа. 

Содбаатар. З номер

Я.Содбаатар: Энэ саналыг ер нь санал хураагаад оруулчихсан нь дээр байх гэж бодож байна. Яагаад гэхээр сая  ажлын хэсэг дээр энэ манай Сангийн яамныхан тэр шинжлэх ухаан технологийн сантай, үүнийг уяад тийшээ мөнгийг нь өгнө гэсэн байна. Тэгэхдээ ер нь нэг ийм зүйл яваад байгаа юм. Энэ хөдөө аж ахуй дээр бид нар өөрчлөлт хийнэ гэх юм бол зайлшгүй энэ шинэ сорт гаргах, шинэ омог үйлдвэр бий болгох, энэ үйлдвэрлэлийн юмнуудыг яг шинжлэх ухаантай уях, ялангуяа шинжлэх ухааны хүрээлэнгүүд дээр гарчихсан. Сая Ерөнхийлөгч өөрөө явсан л даа. Шинжлэх ухааны хүрээлэнгүүд дээр гарсан олон ололтуудыг практик нэвтрүүлэх, үйлдвэрлэлд нэвтрүүлэх асуудлууд байгаад байгаа юм. Тийм учраас судалгааны ялангуяа энэ хүнсний хангамжтай холбоотой судалгааны ажлуудыг хийлгэх болно. Тийм учраас наадахыг нь хураалгаад, тэгээд энэ мөнгийг нь энэ дээр нь тавиад нэмээд оруулаад явах нь зүйтэй гэж бодож байна. 

Х.Болорчулуун: Дэмжье гэсэн томьёоллоор санал хураалт явуулъя. Санал хураалт.

50 хувиар. Саранчимэг гишүүн санал гаргая.

Б.Саранчимэг: Энэ санал хураалтыг хүчингүй болгож өгөөч. Би уг нь энэ дэмжсэн юм. Тэгсэн чинь ерөөсөө энэ ажилласангүй. 

Х.Болорчулуун: Хүнс, хөдөө аж ахуйн салбарт шинжлэх ухааны ололтыг нэвтрүүлж, үйлдвэрлэлийн хэмжээг нэмэгдүүлэх зорилгоор эрдэм шинжилгээний хүрээлэнгүүдээр захиалгат судалгаа, туршилтын ажил хийлгэх, хөрөнгийг нэмэгдүүлэх гэсэн заалтыг хүчингүй болгоё гэсэн санал хураалт. Хүчингүй болгохыг дэмжье. 

60.0  хувийн саналаар хүчингүй боллоо. 

Одоо зарчмын зөрүүтэй саналыг дэмжье гэсэн санал хураалт явуулъя. Батжаргал гишүүний саналыг дэмжье гэсэн томьёоллоор санал хураалт явуулъя. Санал хураалт.

Батжаргал гишүүний гаргасан зарчмын зөрүүтэй санал 60.0 хувиар дэмжигдлээ. 

Хоёр санал гаргасан байна. 

2.Тогтоолын төслийн 3 дахь заалтын 2 дахь дэд заалтад, хөдөө аж ахуйн салбарт хүнсний ногооны хүлэмж, эрчимжсэн мал аж ахуйн механикжуулалт болон жижиг оврын тоног төхөөрөмжөөр хангах, ажлын эд ангиудыг үйлдвэрлэх, хангах арга хэмжээг авч бүтээмж, чадварыг нэмэгдүүлэх гэж нэмэх. 

Энэ бол тогтоолын төлөвлөгөөнд байгаа шүү дээ.

Дэмжье гэсэн томьёоллоор санал хураалт явуулъя.

Санал хураалт. 

Тогтоолын төсөлд энэ ажил төлөвлөгөөнд орсон болохоор уг санал дэмжигдсэнгүй, давхардсан гэж үзлээ. 

Батжаргал гишүүний 6 санал байна. 

Хүнс, хөдөө аж ахуйн яам, холбогдох яамд анхаараарай. 

1.Хөдөө аж ахуйн түүхий эд, бараа бүтээгдэхүүний биржийн тухай хууль батлах.

2.Хөдөө аж ахуйн ахуйн дэмжих санг хуулийн этгээд болгож хөдөө аж ахуйн үйлдвэрлэлийг дэмжих корпорац болгох. 

З.Хөдөө аж ахуйн салбарын бүтээмж, өрсөлдөх чадварыг нэмэгдүүлэх, өндөр техник технологи, төхөөрөмжийн хангалтыг нэмэгдүүлэх, техникийн засвар үйлчилгээ, зарим ажлын эд анги, үйлдвэр, төвүүдийг бүсчлэн байгуулах 

4.Хөдөө аж ахуйн салбарын үйлдвэрийн хэмжээг нэмэгдүүлэх үүднээс өрхийн аж ахуй, жижиг үйлдвэрлэгчдийг дэмжих тусгай нөхцөл, хөнгөлөлттэй зээлийн багц гаргаж дэмжих.

 5.Стратегийн нөөц хүнсний улаан буудайг 100 мянган тонноос доошгүй бүрдүүлэх асуудлыг дэмжиж байгаа.  Гэхдээ жил бүр биш нэг удаа бүрдүүлж цааш сэлгэх, бүрдүүлэх үйл ажиллагаа явагдах ёстой. Технологийн нөөц бүрдүүлэлтийг нэмж тусгах ёстой. Таримлын гол нэр төрөл бүр дээр жилийн хэрэгцээт үрийн 30 хүртэл хувийг ус нөөцөлж, үр хангах, шинэчлэлийг хийж, эрсдэлээс урьдчилан сэргийлдэг байх.

6.Бэлчээрийн уламжлалт мал аж ахуйг байгаль цаг ууртай, дасан зохицсон, нутгийн ашиг шим өндөртэй малын үүлдрийг сайжруулж, өсвөр малыг эдийн засгийн эргэлтэд оруулж, бэлчээрийн даацыг зохистой түвшинд хүргэх, тэжээлийн хангамжийг нэмэгдүүлэх, малыг эрүүлжүүлэх төдийлөн ашиглахгүй байгаа ашиг шимүүдийг эргэлтэд оруулж, үнэ цэнийг нь өсгөж, мал аж ахуйн салбарын үр ашгийг дээшлүүлэх, хүнсний хангамжаа ахиулж, малчдын орлого, амьдралын чанарыг дээшлүүлэх.

Энэ тогтоолын төсөл ажлын төлөвлөгөөнд орсон юмнууд л давхардаж орсон байна. 

Энэ дээр Болорчулуун дарга нэмж тайлбарлах, зайлшгүй оруулах зүйл заалт байна уу? 

Хүнс, хөдөө аж ахуйн яам. 2  номер.

Ц.Болорчулуун: Тэр таримлын үрийн стратегийн нөөц бүрдүүлэх гэдэг дээр зөвхөн улаан буудайн нөөц бүрдүүлэх гээд орсон байгаа. Бусад төмс, хүнсний ногооны үрийн нөөц бүрдүүлэх гэдэг асуудал нь бол ороогүй байгаа. Тэр хөрөнгө мөнгөтэй холбоотойгоор одоо явж байгаа энэ зарчмаараа явуулах тал дээр Сангийн яамнаас санал ирсэн. Тийм учраас энэ дээр зөвхөн улаан буудайн үрийн нөөц бүрдүүлэх, бусад тэр нөгөө талдаа төмс, хүнсний ногоо, тэжээлийн таримлын үрийн нөөц бүрдүүлэх гэдэг асуудал нь бол хасагдчихсан байгаа. 

Х.Болорчулуун: Улс бол стратегийн одоо таримал улаан буудай дээр л төрөөс үзүүлэх асуудлыг оруулчихсан байгаа шүү дээ. Бусад зүйлийг зах зээлийнхээ жамаар явна гэсэн ийм шийдлийг, энэ бол тэгээд санал давхардсан гэж үзээд санал хураалт явуулахгүй.

.ХГишүүний хувьд бүрэн эрхээ эрхээ эдлээд энэ санал гаргасан байна. Үүнийг тэгээд дэмжье гэсэн томьёоллоор санал хураалт явуулъя. Тэгэхдээ түрүүний хэлдгээр л одоо давхардсан гэж үзээд ер нь орчихсон.  Тэгээд нэг бүрчлэн ингэж явах хэрэггүй.

 Содбаатар дарга.

Я.Содбаатар: Манай гишүүд энэ Байнгын хороон дээр батлаад сая та хэдийн ингээд зарчмын зөрүүтэй саналаар баталсан юмны чинь ийм заалт байгаа юм. Энэ тогтоолын төслийг дагаж гарч байгаа төлөвлөгөө буюу хавсралтыг бид бүхэн саналын томьёоллыг хавсралтад заасны дагуу өөрсдөө найруулах. Ажлын хэсэг дээр энэ хавсралтыг нэлээн өөрчилчихсөн юм. Тийм учраас Саранчимэг гишүүн, Энхтүвшин гишүүний гаргаад байгаа саналаа татаж авчхаад, одоо энэ тогтоолын төслийг чуулганд орохоос өмнө тэр хувь журамтай холбоотой юмнуудаа энэ ажлын хэсэг дээрээ өгөөд явчих. Тэгэхгүй бол тэгээд энэ чинь яагаад гэхээр өглөө Их Хурлын дарга, бүлгийн дарга, Байнгын хорооны дарга бид гурав яриад саналын ажлын дэд хэсэг, ажлын хэсгийн оруулж ирснээр шууд хавсралтаар нь баталчихъя гээд үүнийг хураахаар 120 санал хураах болчхоод байсан юм. Тэгээд больчихсон байгаа. 
Тийм учраас манай гишүүд ажлын хэсэг дээр зарчмыг үгээр нь хураалгаад. Болорчулуун дарга саналын томьёоллыг хавсралтад заасны дагуу өөрчлөн найруулах гэж бүтнээр нь хураалгачих. Тэгээд ажлын хэсгийнхээ, дэд ажлын хэсгийнхэн энэ одоо гишүүдийн саналуудыг аваад найруулгаар нь засаад тусгаад оруулаад явуулчих. Сая Үйлдвэржилтийн байнгын хороон дээр Батжаргал гишүүний хэлээд байсан зарим саналууд ч гэсэн энд тусгах юмнууд байвал оруулаад тулгаад, тэгээд нэгдсэн хуралдаанд орохоос өмнө саналын томьёолол дээрээ дахиад нэг нэгтгэчихье гэсэн ийм байдлаар явчихвал. Тэгэхгүй наадах чинь тус бүрдээ санал хураахаар нөгөө нэг энэ дотор орчихсон заалтууд дахиад орохоос ч аргагүй болоод ингээд процедурын алдаа гараад байх шиг байна. 

Х.Болорчулуун: Батжаргал гишүүний гаргасан энэ 6 саналаас давхцаагүй зүйл, заалтыг нь энэ ажлын төлөвлөгөөндөө оруулахад анхаараарай.

Хавсралттай тэр тусгайлан энэ одоо давхардсан болохоор оруулах шаардлагагүй гэж үзлээ. Түрүүний хоёр саналыг.

Саранчимэг гишүүний зарчмын саналын томьёолол нэгдэхийг нь бол ойлгосон. 

Хоёр дахь нь бол Төслийн 3.3-т “шинэчлэхэд” гэдгийг “шинэчлэх” гэж өөрчилнө, үүний дараа “усан сан бүхий ус хуримтлуулах хөв цөөрөм байгуулахад” гэж нэмж тусгах. Тэгээд түрүүний Содбаатар даргын хэлдгээр ингээд энэ дэмжих болж байгаа юм. 

Тэгээд үүнийг тогтоолын бие даасан заалт болох гэж байна л даа. 

Саранчимэг гишүүний зарчмын зөрүүтэй саналын томьёолол.

Төслийн 3.3-т “шинэчлэл” гэдгийг “шинэчлэх” гэж өөрчлөн, үүний дараа “усан сан бүхий ус хуримтлуулах, хөв цөөрөм байгуулахад” гэж нэмж тусгах. 

Дэмжье гэсэн томьёоллоор санал хураалт явуулъя. Дэмжье.

70.0 хувиар дэмжигдлээ. Саранчимэг гишүүний санал.

Энхтүвшин гишүүн, хүнсний аюулгүй байдлыг хангах нэгдсэн тогтолцоо гэснийг хасах гэсэн санал оруулж ирсэн байна. 

Мэргэжлийн хяналтынхны санал л явж байх шиг байна. Өөрөө тайлбарла даа.

 
Ц.Энхтүвшин: Энэ 1.”б” дээр, хүнсний аюулгүй байдлыг хангах нэгдсэн тогтолцоог болон хүүхдийн хоол, хүнсний хангамжийг оновчтой тогтолцоог бий болгох асуудлыг холбогдох хууль тогтоомжид нэмэлт, өөрчлөлт оруулах санал боловсруулж Улсын Их Хуралд өргөн мэдүүл мэдүүлэх гээд ийм заалт орж ирсэн байна. 
Шинээр бие даасан хяналтын нэгж байгуулахаар ийм заалт орж ирсэн байна. Тэгээд үүнийг би хасаж өгөөч гэж бодож байна. Яагаад гэхээр мэргэжлийн хяналтын газрын үндсэн чиг үүрэг нь энэ хүнсний аюулгүй байдлыг хангах ийм чиг үүрэгтэй байгууллага шүү дээ. Одоо ч гэсэн Мэргэжлийн хяналтын ерөнхий газар дотор хөдөө аж ахуйн хяналтын хэлтэс гээд 240 хүнтэй энэ хүнсний аюулгүй байдлыг хангаж байгаа бүхэл бүтэн ийм томоохон хэмжээний хяналтын газар ажиллаж байгаа юм. Гэтэл энэ тогтоолын хавсралт дээр шинээр Хүнс, хөдөө аж ахуйн яаман дээр ч юм уу бие даасан ийм нэгж болгохоор ийм заалт орж ирсэн байна. Энэ бол хэрхэвч байж болохгүй. Яагаад гэхээр хөндлөнгийн хяналт байх ёстой. Хүнс, хөдөө аж ахуйн яамны дэргэд хяналтын байгууллага байвал маш олон дарамт шахалттай ажлаа хийх ямар ч бололцоо боломж гарахгүй. Төрийн нарийн бичгийн дарга, дэд сайд, сайд гээд. Тийм учраас Мэргэжлийн хяналт дээр одоо байгаа энэ хяналтын тогтолцоо нь хэвээрээ байх ёстой л гэсэн ийм байр суурийг тавьж байгаа. Шинээр ийм хяналтын нэгжийг бий болгох шаардлагагүй гэж миний хувьд үзэж байна. Тийм учраас үүнийг хасах саналтай байна гэдэг ийм санал оруулж ирж байгаа юм. 

Х.Болорчулуун: Ер нь хэмнэлтийн хуулиараа ч гэсэн шинэ агентлаг нэмж байгуулахыг хориглосон байгаа шүү дээ. Мэргэжлийн хяналтын байгууллагын өнөөдрийн хүнсний аюулгүй байдал дээр ажиллаж байгаа байдал шаардлага хангахгүй байгаа. Энэ дээрээ дүгнэлт хийгээд цаашид ажлаа сайжруулах, эрх зүйн орчноос авхуулаад өөрчлөх юмыг өөрсдөө оруулах зайлшгүй шаардлага бас тулгарч байна. 

Тэгээд энэ хүнсний аюулгүй байдлыг хангах нэгдсэн тогтолцоо гэснийг хасах гэсэн томьёоллыг оруулж байгаа юм байна. 

Наранбаатар, Энхтүвшин гишүүн хоёрын саналыг дэмжье гэсэн томьёоллоор санал хураалт явуулъя. Хасах.

Уг санал 60.0 хувиар дэмжигдлээ. 

Ер нь тэгээд Засгийн газрын бүтцийн байгууллага, Засгийн газар өөрөө яахыгаа бас шийднэ л дээ. 

Сүүлийн санал. 

Туваан гишүүний Хүнс, хөдөө аж ахуйн сайдын багцад батлуулах урамшууллын төсвийг сууриар нь тэлэх, нэмэгдүүлэх гэсэн санал.

Хүнс, хөдөө аж ахуйн сайдын багцад батлагдах урамшууллын төсвийг сууриар нь тэлэх, нэмэгдүүлэх гэж байна. Ийм саналыг тогтоолын  үндсэн асуудал болгож зүйл заалт болгож оруулъя гэсэн санал байна. 

Засгийн газрын тогтоол гараад тэр гол нэр төрлийн мах, гурилаас авхуулаад үнийг тогтвортой байлгана гэсэн бол үнийг нэмэхээс өөр аргагүй жил, жилдээ тэгж татаасыг нь нэмж байж л одоо үнийг барихаас биш өөр байдлаар барих ямар ч аргагүй л дээ. 

Энэ саналыг дэмжье гэсэн томьёоллоор санал хураалт явуулъя. Санал хураалт.

60.0 хувиар дэмжигдлээ. 

Энэ тогтоолын хавсралтын 4 дэх хэсэг, нэмж дугаарыг өөрчлөх гээд.

4.Энэхүү тогтоолын хавсралтад тусгасан төсөл арга хэмжээг 2022 онд хэрэгжүүлэхтэй холбоотой зардлыг судалж шийдвэрлэхэд Сангийн яам /Б.Жавхлан/ тогтоолын хавсралтад 2023 онд хэрэгжүүлэхээр тусгасан төсөл арга хэмжээг Улсын Их Хурлаас баталсан Монгол Улсын 2023 оны хөгжлийн төлөвлөгөөнд тусгаж, уг тогтоолын хавсралтад нэмэлт, өөрчлөлт оруулах төслийг 2022 оны 7 дугаар сарын 22-ны дотор Улсын Их Хуралд өргөн мэдүүлэх, Эдийн засгийн хөгжлийн яам, Хүнс хөдөө аж ахуй, хөнгөн үйлдвэрийн яам Мэндсайхан, Сангийн яам Жавхланд тус тус үүрэг болгосугай гээд. Энэ санал үндсэндээ Сангийн яам, Эдийн засгийн хөгжлийн яамны саналаар бол энэ зүйл, заалт хасагдаж байгаа шүү дээ. Тэгэхээр хариуцлагатай энэ дээр хэлэх юм байна уу? 

Одоо болно. Үүнийг хасчихъя. Тэртээ, тэргүй нэгдүгээр зүйл, заалт дээр одоо орчихсон байгаа 1.7 их наядад хамрагдаад ингээд явчихна гэсэн байгаа. Тэгэхээр  дараа нь мөнгө байхгүй ч юм уу, янз бүрийн байдлаар тайлбар өгөх ямар ч юм байхгүй шүү. Энэ тэгээд Монгол Улсын Их Хурлын тухай хуулийн чуулганы хуралдаанд оролцож байгаа албан тушаалтан үнэн зөв мэдээлэл өгөх үүрэгтэй. 37.9-д чуулганы хуралдаанд хүндэтгэн үзэх шалтгаангүйгээр хүрэлцэн ирээгүй, тайлбар өгөхөөс татгалзсан. Хуралдаанд оролцсон этгээд хуралдааны дэг зөрчсөн, санаатайгаар худал мэдээлэл өгсөн бол парламентыг үл хүндэтгэсэн үйлдэл гэж үзэн тухайн этгээдэд Төрийн албын тухай болон холбогдох бусад хуульд заасан хариуцлага хүлээлгэнэ гэсэн байгаа. 

Мөн Монгол Улсын Их Хурлын хяналт шалгалтын тухай хуулийн 17.4-т, Улсын Их Хурлын энэ хуулийн 17.2, 17.3-т заасан тайланг хэлэлцээд шаардлагатай гэж үзвэл дараа жилийн улсын хөгжлийн төлөвлөгөөний төсөл боловсруулахтай холбоотой тодорхой чиглэл болон холбогдох албан тушаалтанд хариуцлага тооцох асуудлаар Засгийн газарт тогтоолоор чиглэл өгч болно гэж заасан байгаа. 

Тэгэхээр Эдийн засгийн хөгжлийн яам, Сангийн яамныхан энэ санхүүжилтийн ямар ч асуудалгүй болно гэсэн юмандаа хариуцлагатайгаар хэлж байна гэж ойлгож байгаа шүү. Наранцогт дарга юм хэлэх үү, үгүй юу. Сануулчихлаа шүү. 

Тогтоолын төслийг хэлэлцэж дууслаа.

“Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын тогтоолын анхны хэлэлцүүлгийг явуулж дууслаа. 

Байнгын хорооны санал, дүгнэлтийг чуулганы нэгдсэн хуралдаанд ажлын хэсгийн ахлагч Болорчулуун миний бие танилцуулна. 

Байгаль орчин, хүнс, хөдөө аж ахуйн байнгын хорооны хуралдааны хэлэлцэх асуудал дууссан тул хуралдаан хаасныг мэдэгдье.

Гишүүдэд болон дэд ажлын хэсгийнхэнд баярлалаа.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.МЯДАГМАА

